
Ti nkehe chronka Jesucristo
k'uikon ch'in Juan

118

Kain ti nkehe i mé chénka Dios Jesucristo kixin
jehe ch'antsochénkatisin ch'ehe ch'an xra tinkehe
tjoka tsonhen. Nta Jesucristo Kjuinchenohe ijnko
angel kuente ch'an kixin nkexri chrokonohe ti ch'in
Juan ch'ehe ch'dn xra. 2 A nta jehe ch'dn mé

k'uituenhen ch'an ntad chronkaxin ti nkehe chaxin
tsintachro Dios la ko ti nkehe chronka Jesucristo la

ko kain ti nkehe tsik'ikon ch'an nkexri kjuakoxin
Dios.

3 Naxrjon tjejo ti sin nchekudxin ti xroon i la ko
kjaxin ti sin tjejotinhin ti palabra chronka nkehe
tsonhen la ko toxrjinhin sin titekaon sin nkehe
nixja ti xroon i kixin 6 kuichjina ti hora tsoxiteya
tiha.

Ch'in Juan ikjin ch'dn xroon ts'dyéhe ti yato ninko

4 Janhan Juan ikjian ti xroon tsochr'anhan
ti yato ninko tjej6 estado Asia. Jahara
chrok'uayéhéra kjuasayé Dios la ko Kkjuaxroxin.
Jehe ch'dn mé itjen ch'dn la ko xraxin tjen ch'an
la ko jehe ch'an mé xiki ch'adn inad la ko kjaxin
ti yato Nchakuen ch'an tjejo ti trono t'etpanxin
ch'd4n mé tjanjon kjuaxrdxin. > La ko kjaxin
kjuasayé Jesucristo. Jehe ch'dn chaxin chronka
kain nkehe ntod la ko jehe ch'an mé xrankixixin
xechon kjonté tsik'en Kkixin tjetoan ch'dn Kkixin
t'etuenhen ch'an kjonté kain ti sin rey la ko ti sin

t'etoan siin chjasintajni. Jehe ch'an mé tjueheni
ch'dn la ko ti ijnié ch'dn mé k'uijmaxinni kain ti
jie chdntani. 6 Jehe ch'dn mé tsikjanjon kjuachaxin
tsik'0nani nchat'a kixin sich'eheni xra It'éni Dios. Ti
kjuachaxin kuente ch'dn me ts'etoan jnkochrixin.
Mé xikaha tsoxiteyd. Amén.

7 Ts'ikon chojni kixin Cristo la 6 tsi chrikjan
tjui. Kain chojni ts'ikon ch'an la ko kjaxin ti sin
k'uékoninkakonhen ti jehe ch'dn tsikjinchekjasOte sin
ch'an mé ts'ikon sin ch'an la ko kain chojni chjasin
siin chjasintajni tsotsjanka sin tio ts'ikon sin ti jehe
ch'dn. Mé xikaha tsonhen. Amén.

8 Janhan mé ti xrankixixin la ko ti tsjixixin éxi
tl letra xrankixixin A la tsjixixin Zeta. Mé xikaha
ichro Inchéni Dios, ti nkexro iméa t'etoan. Jehe
ch'an mé itjen ch'an la ko xraxin tjen ch'an la ko
jehe ch'dn mé xiki ch'an inad.

Ch'in Juan tsik'ikon ch'an kixin Cristo chonta
kjuachaxin
9Janhan Juan mé ijnko kich¢ tijahara mé tjékian
Jesus la ko ti kjuachaxin kueéente Dios chonta la
mé jahara la ko jeheni jnkokon tjejotjasOteni la
jehe ch'dan tjinkitsani kixin tsjachani. Kjuakua
itén Dios éxi chronka Jesucristo la mé tiha
kjuak'échjinaxidn tiisla it'in Patmos. 10 A ntd ijnko
yaon xraxinkakonxinni Inchéni la ikui kjuachaxin
Nchakuen Dios ti tjén ti janhan la kuinhan kixin
noton ti janhan ijnko nkexro nixja ima itsen éxi
itén ijnko trompeta. 11 Mé ntachro ch'an kixin:
—Janhan mé ti xrankixixin la ko ti tsjixixin
éxi ti letra xrankixixin A la tsjixixin Zeta. Mé
tsokjian jaha ijnko xroon kain ti nkehe k'uikuan

kixin tsochr'enhén ti yato ninko tjejo ti estado Asia
na mé ti ninko tjen chjasin Efeso, la Esmirna, la
Pérgamo, la Tiatira, la Sardis, la Filadelfia, la ko
Laodicea —ichro ch'an.

12 Ntd nkatjid tsjaha kixin nkexro itén ti tjenix-
jana nta xrinahya k'uikuan yato candelero tsik'ona
chica oro. 13 A ntd chrikjan ti yato candelero
k'uikuan ijnko nkexro éxi yohe Xjeen Dios tsik'Ona
chojni. Nta ti iké ch'an la ika Kjinjin tjenkdaya ch'an
hasta tsikdyOhe toté ch'dn la ko mé chonta ijnko
cinta jehd oro tjenkdni ntakuin ch'dn. 14 Ti kaxihi
ch'an la tj6a éxi kaxree kolélo tjod o éxi chrinta
tsjehe la ko ti ikon ch'dn la éxi xrohi nene tsjehe.
15 Nt4 ti toté ch'dn la éxi chica sine tjakini na
nta tsik'axrjexin tja. A nta ti itén ch'an la itsen
éxi tdvéntd nchoénhya ntario. 16 A ntd ti tja ch'an
chjina mé chonta yato konotsé. A nta tiir'va ch'an
k'uaxrjexin chica espadaiyo, yanjin taté. Antaima
tjakini tsjehe ikon ch'an la éxi yaon t'inkaséyanxin
ima.

17 A ntd ti k'uikuan xikaha la kjudchr'itsinka toté
ch'an éxi tsik'énna. A ntd jehe ch'an kjuak'etja tja
ch'dn chjina chritadn ti janhan nta nixjana ch'an
ntachro ch'an kixin:

—Chrakonhya jaha. Janhan mé ti xrankixixin
la ko ti tsjixixin. 18 Janhan ti nkexro tjechon.
Ik'uén, a ntaijie la tjéchuan inad la itjén jnkochrixin.
Amén. Janhan chonta llave kuente chojni its'en la
ko kuente ti siin ti sin tsik'en. 19 Méxra ikjian jaha ti
nkehe k'uikuan mé ti nkehe siin ijie la ko ti nkehe
tsonhen chr'éxin. 20 Ninkexrd k'uékienxinhya
nkexri t'axrjexin ti yato konotsé k'uikuan chonta
tjana chjina, la ko ti yato candelero tsik'ona chica

oro. Mé tiyato konotsé t'axrjexin Kixin ti yato dngel
t'ayakonhen ti yato ninko la ko ti yato candelero
k'uikuan me kjaxin t'axrjexin ti yato ninko.

2

Titan k'udyéhe tiyato ninko: Titan k'udyéhe ti sin
chjasin Efeso
I'Tsokjian ti nkehe ts'dyéhe ti dngel t'ayakonhen
ti ninko Efeso: “Xikaha ichro ti nkexro chénta
yato konotsé itja ch'dn chjina la ko xritjak'e
ch'dn jnkosiné ti yato candelero tsik'éna oro.
Ntachro xikihi: 2 Janhan nona kain ti xra ch'era
la ko nona kixin tdxrjianhyara ti sin jinahya. Jan-
han la 6 nona kixin Kkjuich'erd prueba ti sin
ntachro kixin apostol ti jehe sin la ntd jehya la
ntd konoxin kixin xrich'ia ti jehe sin. 3 Nchonhya
kjuasotiard la kjonté chonhénra koninkdkonhyara
la ima kjuich'era xra Kkixin tinkachonkira nina la
ko nunca koxrjéhyard. 4 Kjancho tjanchia ijnko jie
ti jahara kixin tinkachonkihyara éxi kjuankixixinra
k'uétjuanard. S5 Méxra chréxraxinkdonrd kixin 6
kuitohéra ti k'uétjuanara la nta chrokjuinkira ti
nkehe tjenkayaxinrd la ko chrokjuich'era xra éxi
ti kjuankixixinrd. A nta ti nahi, la tjoka tsjasan la
tsjakiyan ti candelero ti tjejora ti nunca tsjinkihyara
ti nkehe jinahya tjenkayaxinra la ti tsokjanhyara
tsoxraxinkdonrd Dios. 6 Kjdnchd chrékonohard
kixin toxrjina tinkehe tjejoch'era kixin toxrjianhyara
ti xra ch'e ti sin nicolaitas kixin kjaxin janhan
ninkakonhan tinkehe ch'e sin. 7 Ti nkexro tjinkaon
chrokuinhin la chrokuinhin sin ti nkehe nixjehe
Nchakuen Dios ti ninko ntachro kixin: Tisin tsjacha

sinchexiteyana sin la tsotjaha sin kjuachaxin sine
sin ti to t'Ona ti nta tjanjon kjuachon itjen ti tjen
Dios.”
Titan K'udyéhe ti sin chjasin Esmirna

8 'Tkjian ti nkehe ts'dyéhe ti dngel t'ayakonhen
ti ninko Esmirna: “Xikaha ichro ti nkexro
xrankixixin la tsjixixin, mé ti nkexro ik'uén la
nta jie tjechén: 9 Janhan la 6 nona kain nkehe
tjejoch'erd. O nona kixin nkexri tjejotjasotiara la
ko 6 nona kixin noara kjancho jehya. Nahi. Jehe
sin mé tojnkotsé sin ti ninkoé ti Jinahya. 10 Kjancho
chrakonhyara kjonté tsjasdtiara. Tich'in Tsochren
tsochr'dnxanhanra ntoechiso jnkojin ti jahara
kixin tsotsjexin nkexri ti jahard nta t'ichjanxin
tsjasotiard iso yaon. Kjanchd chrokuitoéhyara
Dios kjonté chrok'uenra ntd janhan tsotjahara
ti kjuachon chr'éxin. 11 Ti nkexro tjinkaon
chrékuinhin la chrokuinhin ti nkehe nixjehe
Nchakuen Dios ti ninko: Ti nkexro tsjacha
sinchexiteyana sin la i tsjasotehya, la ti yoxin its'en
chojnilaits'enhya tijehe sin.”

Titan K'udyéhe ti sin chjasin Pérgamo

12 '"Tsokjian ti nkehe ts'dyéhe ti dangel
t'ayakonhen ti ninko Pérgamo: “Mé xikaha
ichro ti nkexro chdnta chica espada yanjin taté:
13 Janhan 6 nona kain nkehe tjejoch'era la ko 6
nona nketi tjejord kixin ti tjejora la t'etpan ch'in
Satanas la kjonté la jina kuinkachonkira ti janhan.
Jahara kuitoéhyara kuinkachodnkird ti janhan
kjonté ti yaon tsik'en ch'in Antipas, ijnko nkexro
Kjuinchexiteyana jina. Jehe sin tsik'yanxin sin ch'an
tl tjejora ntiha kixin ntaha t'etpan ch'in Satanas.

14 Kjanch6 janhan tjanchid ijnko jie ti jahara
kixin iso nkehe ntodhya ch'era. Siin ntiha chjasin
Pérgamo ti tjejora iso sin tjinkakonhya sin tsitohe
sin ti nkehe k'uékjako ch'in Balaam, ti nkexro
k'uék'etuenhen ch'an ti ch'in Balac kixin ti sin
israelita chrokjuasin sin jie chrokjone sin ti nkehe
tsikjokehe sin ti nkehe tsikjanoya la ko chrdochonta
sin chojni chjin 6kjé chrdkjuasinko sin jie. 15 Kjaxin
xikaha ti tjejora la siin iso sin tjinkakonhya sin
tsitohe sin ti nkehe tjako ti sin nicolaitas. Janhan
mé tjinkakonhya ti sin a. 16 Méxra chrokjanra
chroékuinkachOnkird Dios. A nta ti nahi, la tjoka
tsjasan ti tjejora la tsjdnjonkianxian sin ti espada
t'axrjexin ir'va. 17 Ti nkexro tjinkaon chrokuinhin
la chrokuinhin sin ti nkehe nixjehe Nchakuen
Dios ti ninko ntachro kixin: Ti nkexro tsjacha
sinchexiteyana sin la tsotjaha sin kjuachaxin
chrokjone sin mana tjechonhen la ko tsotjaha sin
ijnko xro tjoa la ti xro la ts'inixin ihnié sin nixin
chonhya ninkexro. Jeho ti nkexro ts'dyéhe mé
tsonohe.”

Titan K'udyéhe ti sin chjasin Tiatira

18 'Tsokjian ti nkehe ts'dyéhe ti dngel
t'ayakonhen ti ninko chjasin Tiatira: “Mé xikaha
chro ti Xjeen Dios, ti nkexro ikon éxi yohe xrohi
nene sit'axrjexin la ko toté éxi chica sine tjakini
tsjehe. 19 Janhan 6 nona kain ti nkehe tjejoch'era
la ko 6 nona kixin tjuanara la ko tinkachodnkira
tl janhan la ko 6 nona ti xra tjejoch'era la ko 0
nona Kkixin tjejochonhénrd tdéninkakonhyara. La
ko 0 nona Kkixin antsi tjejoch'era xra ijie nta ti
kjuankixixinrd la kénhyo. 20 Kjancho tjdnchid ijnko

jie ti jahara Kixin tjanjonra kjuachaxin tjako ti tjan
Jezabel. Kjaxin ntachro tjan Kkixin nixja tjan itén
Dios Kkjancho ch'iyehe tjan ti sin ch'ena xra kixin
kjaxin sin chrokjuasinko sin jie chojni chjin okjé la
ko chrdkjone sin ti nkehe tsik'dyan sin tsikjokehe
sin ti nkehe tsikjangya. 21 A ntd janhan 6 kuitoha
tjan intsi kixin chrékjuinki tjan ti tjenkaydaxin tjan
kjanchd tjinkakonhya tjan sich'e tjan xikaha la
tjinkakonhya tjan chrokuitohe tjan ti jie tjasinko
tjan chojni ntoa. 22 A nt4 jie tsjanjuan kjuachaxin
tsonihi tjan tsjak'etdk'd tjan cama la ko kjaxin
tsjasote kain ti nkexro kjuasinko tjan jie ti nunca
tsitoehya sin ti nkehe tjinkaon tjan sich'e tjan. 23 A
nta janhan ts'oyan ti xjeen ti jehe tjan. Nta kain ti
ninko tsonoexin sin kixin janhan choxian nkehe
tonhen asén kain chojni. A ntd jnkojnko ti jahara
la tsjénkahard nkexri ti xra kjuich'erd. 24 A nta ti
1 sora tjejora chjasin Tiatira ti chréhyard ti nkehe
ntodhyatjako sinla ko tjinkdkonhyara chrokonohara
ti nkehe jinahya kuénte ch'in Tsochren la xikaho
la i tsétuanhyard 1 jnko xra. 25 A ntd jahard la ti
nkehe 0 chontara la t'ayakonhénra hasta tsokjan
janhan. 26 A nta ti sin tsjacha sinchexiteyana sin
la ko xikaha sich'e sin hasta tsjixixin kixin janhan
tjinkavan xikaha chrokjuich'e sin na mé janhan
tsjanjuan kjuachaxin ts'etuenhen sin kain nacion.
27 Na mé xikaha T'and mé chjina kjuachaxin
tsétoan la kjaxin xikaha jehe sin mé ts'etuenhen
sin ti nacidn yohe chrochonta sin ijnko chica vara
kixin chrdchjéhe sin ti chi chrok'dkuen ti chi tsik'ona
nchetje. 28 Me kjaxin tsotjaha sin ti konotsé ti tji
nchitjen. 29 A nta ti nkexro tjinkaon chrokuinhin

la chrokuinhin ti nkehe nixjehe Nchakuen Dios ti
ninko.”

3

Titan K'udyéhe ti sin chjasin Sardis

I'Tsokjian ti nkehe ts'dyéhe ti dngel t'ayakonhen
tl ninko chjasin Sardis: “Xikaha ichro ti nkexro
choénta yato Nchakuen kuénte Dios la ko choénta ti
yato konotsé: Janhan nona kain nkehe ch'erj,
0 nona kixin éxi tsik'en ti xra ch'erd Kkjonté
nchehnkerd Kkixin tjejochdnrd. 2 T'ayard. Naxa
t'ayakonhénrd kjonté i tsjéhya ti nkehe kuitohe
kixin kjaxin tiha mero its'en. O k'uikuan kixin ti
xra ch'erd la t'ikon ti Dios kuéntana kixin ntodhya.
3 Chroéxraxinkdonrd ti nkehe tsixrakohara la ko
tiha chrokjuich'erd la chrokjanrd chroxraxinkdonra
Dios. A nta ti naxa tjejochrinra la titaya tsjasan éxi
ijnko sichee la tsonoahyara nkesa tiha. 4 Kjancho
naxa siin iso chojni ntaha chjasin Sardis naxa
Kjuinchekjitahya sin iké sin la jehe sin la ts'ajikian
sin kixin chdnta sin ka tj6a Kixin jehe sin la jina sin.
> Ti sin tsjacha sinchexiteydna sin la ts'dyéhe sin ka
tjoa ts'inkaya sin la ko tsoxikahya ihnié sin chonta
ti libro ts'inixin ithnié ti sin tsaa la ko tsochoxian
sin nkayakon T'ana la ko nkayakon ti sin angel
kuente ch'dn. 6 Ti nkexro tjinkaon chrékuinhin la
chrokuinhin ti nkehe nixjehe Nchakuen Dios ti
ninko.”

Titan kK'udyéhe ti sin chjasin Filadelfia
7'Tsokjian ti nkehe ts'dyéhe ti dngel t'ayakonhen
tininko chjasin Filadelfia: “Xikaha ichro ti nkexro
tjoa la ko chaxin mé ti nkexro chonta llave kueénte

ch'in rey David. A nta ti tsakitjehe ch'dn puerta
la ninkexrd tsjachahya ts'ikjéhe, a nta ti ts'ikjéhe
ch'an puerta la ninkexro tsjachahya tsakitjehe.
8 Janhan 6 nona kain nkehe tjejoch'era. Kjuakeé ti
tjejora ijnko puerta xitjehe la ninkexro xitjahya
ts'ikjéhe. Kjonté intsikoa kjuachaxin chontara la
jahara kjuinchexiteyara ti nkehe kjuakua la ko
kjuinchemdhyard ti janhan. 9 Ti sin tsikitekaon
Satands la ntachro sin Kixin judio sin kjancho jehya
sin, xrich'ia sin la chr'éxin tsétuanhan sin ts'ejoxin
toch'in sin chrinki totara la nta tsonohe sin kixin
chaxin janhan tjuahara. 10 O kuitekdonra ti nkehe
kuétuanhanra la jina tjejord la mé xikaha jan-
han ts'ayakonhanra ti ichrén nkehe tsonhanra tio
tsi ti nkehe tsonhen kuenté chjasintajni kixin 0
jehi xikaha tsonhen kain chojni tjejé chjasintajni.
I1TJanhan mé tjoka ts'inka. Méxra t'ayakonhénra ti
nkehe chontara kixin ninkexré chrokuakitsjahara ti
nkehe 6 kjuacharda. 12 Ti nkexro tsjacha sinchex-
iteyana la ts'0na sin columna kuente ninko kuente
Dios kuéntana la nunca xitjahya satsjixin sin ntiha.
La janhan tsokjian ihnié ti Dios kueéntana tsjiko
sin la ko tsokjian ihnié chjasén Dios kuéntana
mé ti Jerusalén nixin tsixin nkajni ti tjen Dios
kuéntana. Kjaxin tsokjian nina nixin tsochonta sin.
13 Ti nkexro tjinkaon chrékuinhin la chrékuinhin ti
nkehe nixjehe Nchakuen Dios ti ninko.”

Titan K'udyéhe ti sin chjasin Laodicea
14 '"Tsokjian ti nkehe ts'dyéhe ti dngel
t'ayakonhen ti ninko chjasin Laodicea: “Xikaha

ichro ti nkexro chaxin ntoa meé ti nkexro
chronka ti nkehe chaxin. Ti kjuachaxién ch'an

Kjuich'énaxin Dios kain nkehe. 15 O nona kain
nkehe tjejoch'erd. O nona kixin jahara la ni
jehya kinra o sodara. Chrokdchaxin chrokokinra
0 chrokochaxin chrokoséard. 16 A ntd jahard la
yasora la jehya ikinra la jehya séara. A nta ijieir'va
6 tsikia ti jahard la ts'itjia. 17 Ntachrord kixin jahara
ricord la ima jina tjejora la ko ninkeho t'itjdyanhya
titjejora, ichrora. Kjancho chontahyara kjuachéhe
la ko jehya jina tjejora la ko noard la ko ntakotanra
la ko tjéchinrd. 18 Méxra ijie ntaxraxinkdonra
janhan sintakjihdrd ti nkehe oro naxrjon
ts'ik'axrjexin tja kixin nta chaxin ts'Onara rico.
La ko janhan sintakjihara ika tjoa kixin ts'inkayara
nta tsjlinhanrd kjuatosueéhe kixin 1 tjochinhyara.
La ko janhan tsjdnjuan xroan Kkolirio tsjianki
ikonrd Kkixin ts'ikonrd. 19 Janhan mé tsjéntudha
kain ti sin tjuaha. Méxra ichd jina chrokjan sin
chrékuinkdchonki sin Dios. 20 Tsjehérd janhan
itjén ntdja puerta, tjét'eya. A nta jnkojin nkexro
chrokuinhin ti tannd nta chrokuakitjehe ti puerta
nta chrdék'uixanhan ntoe sin la chrékjonekian sin la
ko jehe sinla ko janhan. 21 A nt4 ti sin chrékjuacha
chrokjuinchexiteyana la  tsjanjuan kjuachaxin
ts'ejokian sin ti tétoanxian ntiha la éxi xikaha
janhan kjuacha nta T'and kjuanjon kjuachaxin
tjékian ch'an ti tjen ch'an t'etoan ch'dn ntiha.
22 Ti nkexro tjinkaon chrdkuinhin la chrékuinhin ti
nkehe nixjehe Nchakuen Dios ti ninko.”

4

Ti sin tjikosdyehe Dios nkaya nkajni

1 Ntd chr'éxin janhan k'uikuan ijnko puerta
tjexrankehe nkaya nkajni. Nta kuinhan ijnko
itén nkexro éxi trompeta mé ti nkexro nixjana ti
xrankixixin, nta jehe ch'an nixjana ch'an, ntachro
ch'an kixin:

—T'it'6tjen ntihi ntd tsjakoha kain nkehe
tsonhen chr'éxin.

2 Ntd tuénxin ikui ti kjuachaxin kuente
Nchakuen Dios k'uayaha nta k'uikuan ti trono itjen
nkaya nkajni ntd ntiha tjetjaxin ijnko nkexro. 3 A
nta ti ch'in tjetjaxin ti trono mé tjakini tsjehe éxi
iXro jaspe o ixrg cornalina. A nta jnkontatjen ti
trono itjen ijnko konchecha tjakini tsjehe éxi ijnko
xro esmeralda. 4 A nta kjaxin jnkontatjen ti trono
k'uikuan 1 so veinticuatro trono kjaxin tjejotjaxin
veinticuatro sin tada, iké sin la tjoa la ko tjejoya
kja sin corona tsik'ona chica oro. 5 A nta ti trono
kuente Dios la ntiha sit'axrjexin ti sitjonkixin la ko
sitjonta. A ntd nkayakon ti trono a kjaxin tjejdche
yato xrohi la mé ti yato Nchakuen Dios. ¢ A nta
nkayakon ti trono la kjaxin itjen ijnko ntayaon éxi
Xroxrjo tsjehe.

A ntad ti jnkosiné la ko jnkontatjen ti trono
tjejo nod nkexro tjejochon chonta nchonhya ikon
nkayakon la ko néton. 7 A nta ti nkexro tjechdn
k'uikuan saoxin mé éxi koxra tsjehe. A nta ti
nkexro yoxin tOyOhe éxi koxinta, a nta ti nkexro
nixin tsjehe éxi chojni. A ntd ti noodxin la éxi
kotjuanhnko xritjaka tsjehe. 8 A nta jnkojnko ti
nood nkexro tjejochon chonta injon kanenee sin la
chodnta nchdnhya ikon noton la ko nkaxenhen, la
nchakotjin la ko tie titoehya sin ntachro sin kixin:
Santo, santo, santo,



APOCALIPSIS 4:9 xii APOCALIPSIS 5:4

Inchéni Dios, jaha chonta kain kjuachaxin,

jaha xraxin tjen la ko itjen ijie la ko jaha ts'inka
Inad.

9 Anta tinkexro tjejochdn jnkoyaxon tio tjanchia
sin kjuasayé Dios la ko tjikosayehe sin ch'an la ko
nixjehe sin ch'an chjéhe sin kjuasayé ti nkexro
tjetjaxin ti trono mé ti nkexro tjechon jnkochrixin.
10 La nt4 ti veinticuatro ti sin tdda tjejoxin toch'in
sin nkayakon ch'an ntiha la tjikosayehe sin ti jehe
ch'an kixin jehe ch'dn tjechon jnkochrixin la ko
tjakjinjin sin corona tjoka sin ti tjen ti trono la
ntachro sin kixin:

11 Inchéni Dios kuénteni, jaha la im4d jina la t'ayéhé
kjuasaya Kkixin tjikosdyahani ti jaha kixin ti
kjuachaxin chonta;

kixin jaha kjuich'éna kain nkehe siin kixin jaha
koxrjinhan xikaha k'Ona.

S

Tilibro la ko ti Kolélo

1 A ntd ti tja chjina ti nkexro tjetjaxin ti trono,
k'uikuan ijnko libro mé tsikjin sin nkaxenhen la ko
néton la ko mé tsikjexin yato sello. 2 La k'uikuan
ijnko angel chonta kjuachaxin nta kjuanchanki
ch'an itsen ntachro ch'an kixin:

—¢Nkexro ti jina chrdkjuacha chrokuakitjehe ti li-
bro la ko chrékochriton ti sello chonta?

3 La ninkexré ni nkajni o ni chjasintajni o ni
chrinki nonte tsjachahya tsakitjehe ti libro la
ni komdhya sin. 4 A ntd janhan la ima tsjanka
kixin naxa tonoxinhya ninkexrd chrokjuacha
chroékuakitjehe ti libro o chrékjuinchekuaxin ti libro

0 chréokomd nkehe ti ntachro ti libro. > Ntd ijnko ti
sin tada nta nixjana ntachro Kixin:

—Tsjankahya, tsjehé ntihi ti  Koxra
k'uaxrjenixin Juda la ko tsik'axrjenixin rey David.
Mé kjuacha la 6 tsjacha tsakitjehe ti libro la ko
tsOchriton ti yato sello —ichro ch'an.

6 A nta jnkosiné ti trono la ko ti tjejé ti noo ti
nkexro tjejochdn la ko jnkosiné ti tjejo ti sin tada
ntaha mé k'uikuan tjexin toté ijnko Kolélo tsjehe
éxi tsik'dyan sin mé chodnta yato nteé la ko yato
ikon. A nta ti kon mé ti yato Nchakuen Dios la taha
mé tsik'ituenhen t'ayakonhen kuenté chjasintajni.
7 A nta ti Kolélo a kudkja ti libro itjen tja chjina
ti nkexro tjetjaxin ti trono. 8 A ntd ti6é k'udyéhe
ch'an tilibro la nta tinoo sin tjejochon la ko ti vein-
ticuatro ti sin tdda k'uéjoxin toch'in sin nkayakon
tl Kolélo. A nta kain ti jehe sin chonta sin ison
arpa la ko xraa sin ihnti tsik'0na chica oro tsikadn
chjinco. Tiha mé oracidn nixjehe Dios kain ti sin
tsikjinchetjéa ch'an. ° Itsje sin nkehe nixin ntachro
kixin:

Jaha mé ijnko nkexro jina kjuacha kudkja tilibro la
ko kochrituan ti sello;

kixin tsik'6ydan sin ti jaha la ko ti ijnid k'uenaxian ti
jeheni ts'ayéhe Dios,

mé ts'dyéhe ch'dn kenxin chojni kjonté nkexri
tsjehe sin la ko kjonté nkexri nixja sin la ko
chojni kénxin chjasin la ko kain nacion.

10Taha tsikjich'énani reyes la ko nchat'a sich'eheni
xra Dios kueénteni,

la ko jaha tsikjdnjuan kjuachaxin ts'etoanni chjas-
intajni.

M¢é xikaha ichro sin.

11 Ntd tuénxin k'uikugn la ko kuinhan itén
nchonhya sin angel tjejo sin jnkontatjen ti trono
la ko ti sin tjejochon la ko ti veinticuatro ti sin
tdda. Nchonhya millones la ko millones ti jehe sin.
12Ttsen nixja sin ntachro sin kixin:

Ti Kolélo tsik'0yan sin,

tthamé kjuacha k'uayéhe kjuachaxin ts'etoan la ko
k'uadyéhe ti nkehe tjete kuénte Dios,

la ko ti kjuaxrexinkaon jinala ko kjuachaxin sich'e
Xra

la ko mé xikaha tjikosayeheni ch'an.

13 Kjaxin kuinhan kixin kain nkehe kjuich'éna
Dios siin nkajnila ko chjasintajnila ko tinkehe siin
chrinki nonte la ko kain nkehe siin ntayaon la kain
tiha mé ntachro kixin:

Chjéheni kjuasdya ti nkexro tjetjaxin ti trono la ko
ti Kolélo
kixin chdnta kjuachaxin jnkochrixin.

14 A ntd ti noo sin tjejéchdn ntachro sin kixin:

—Xikaha tsonhen. Amén.

La ko ti veinticuatro ti sin tdda k'uejoxin toch'in
sin la chjéhe sin kjuasdyé ti nkexro tjechon
jnkochrixin.

6

Tiyato sello

1 A nta K'uikuan kixin ti Kolélo kd&chriton ti
Xrankixixin ti yato sello nta kuinhan ijnko ti noo ti
noo tisin tjejochon nixja ch'an éxi kjonta, la ntachro
ch'an Kixin:

—Xrakia tsjehé.

2Nta k'uikuan ijnko kokate tjod. A nta ti nkexro
tjekjen ti kokate chonta ch'dn ijnko arco ti tja ch'an



APOCALIPSIS 6:3 XV APOCALIPSIS 6:8

la tsik'dyéhe ch'adn ijnko corona. Jehe ch'dn mé
kjuacha ch'an la naxa xikjacha ch'an inad.

3 A nta ti Kolélo kdchriton ti yOxin sello nta
kuinhan ti nkexro yoxin tjechon ntdchro Kkixin:
—Xrakid tsjehé.

4 Nta sakjui { jnko kokate kjatse. A nta ti
ch'in tjekjen k'udyéhe ch'an kjuachaxin tsjakjiin
ti kjuaxroxin siin chjasintajni kixin nta chojni mé
ts'oydn kichd sin kixin jehe ch'dn mé tsik'ayéhe
ch'an ijnko espada ijié.

5 A nta ti Kolélo kochriton ti nixin sello la nta
kuinhan nixja ti nixin nkexro tjechon ntachro kixin:

—Xrakia tsjehé.

Nta k'uikuan ijnko kokate tié. A nta ti nkexro
tjekjen ti kokate choéntaitja ch'dnijnko bascula. ¢ La
nta kuinhan itén ijnko nkexro jnkosiné ti tjejo ti
noo sin tjejochon mé ntachro kixin:

—TJehd ijnko kilo trigo ijnko chichaon denario la
ko inikilo cebada ijnko chichaon denario. Kjancho
chrokjuinchek'itjdyanhya ti aceite la ko ti vino.
(Tiha mé t'axrjexin tsgkjinta.)

7 A nta ti Kolélo kochriton ti noodxin sello nta
kuinhan ti no6xin ti nkexro tjechon ntachro kixin:

—Xrakia tsjehé.

8 Nta k'uikuan ijnko kokate sine. A nta ti ch'in
tjekjen va a mé it'in ch'dan Muerte. A nta noton
ti jehe ch'dn la ikui nkehe toyohe ti tjejo ti sin
tsik'en. Jehe ch'an k'udyéhe kjuachaxin ts'etoan
ch'dn noodxin parte chjasintajni kixin nta ts'dyan
kicho sin la tsokjinta la ko ts'enxin sin ichin la ko
kain ko jiehe siin chjasintajni mé tsjaya va.

9 A ntd ti Kolélo kochriton ti n'éxin sello nta
k'uikuan chrinki ti altar ti asén ti sin tsik'enxin ti tan
kueénte Dios tsichrOnka sin. 10 Ntachro sin itsen Kkixin:

—Jaha mé Inchéni tj64 jina la jaha mé
sinchexiteyd ti nkehe tsintdchrua, ¢la nkesa
sinchekitoexian ijié ti sin siin chjasintajni tsik'oyan
tijeheni? —ichro sin.

11 A ntd ti sin a mé k'udyéhe sin iké sin tjoa
nta K'uituenhen sin naxa ts'gk'éhe sin i so yaon
tsoxetajia ti numero ti kicho sin ch'ehe xra Cristo
naxa ts'enxin sin éxi k'uén ti jehe sin.

12 A nt4 ti Kolélo kdchriton ti injonxin sello nta
xrinahya ima kuinki nonte. A nta ti yaon la kotié
éxi ika tjiko chojni tsik'en. A nta nitjo k'ona kjatse
éxi jni. 13 A ntd konotsé sit'andtjenxin nkajni
sitjitsinka nonte éxi yohe ti inta t'Ona to higo la
sixénjin ti to yoa tio0 tsjixraya ti nta kixin ti ima
fuerte chjéhe xrinto. 14 A nt4 nkajni k'uitjdyan éxi
ijnko xroon tsixréya. Nta kain jna la ko ti nonte
ntsintsi siin jnkosiné ntayaon sakjui 0kjé. 15 A nta
kain ti sin reyes siin chjasintajni la kjaxin ti sin
t'etoan la ko chojni rico la ko comandante la ko ti
sin chonta kjuachaxin la ko kain ti sin ch'exon xra
la ko ti chojni nahi mé k'uixenhen sin tjo siin nteje
ts'ejomaxin sin. 16 Ntache sin ti jna la ko ti tjo kixin:

—Xrakia Xxrdtja ti jeheni nchemdni Kkixin
chrok'uikonhyani ti nkexro t'etoan tjetjaxin trono
la ko chrokjuasétehyani ti kjuachrakon jié tsjanjon
ti Kolélo.

17 Kixin 6 kui ti yaon im4 jié kuente kjuachrakon
la, ¢x& nkexro chrokjuacha chrok'uejo ntiha?

7

Tisin israelita chonta sello

1 A ntd chr'éxin k'uikuan no¢ sin dngel tjejoxin
toté sin la jnkojnko sin tjejd sin ti chrinta chjas-
intajni chontehe sin ti noo xrinto Kixin tsochjéhya
xrinto chjini chritadn chjasintajnila ko ni chritadn
ntayaon la ko nijnko ti nta yoa. 2 Kjaxin k'uikuan
1jnko angel kjuixin no tjitoxin yaon la chonta sello
kueénte Dios tjechon. Nta ti dngel mé K'uiyehe ch'an
itsen ti noo angel tsik'ayéhe kjuachaxin sinchenihi
nonte la ko ntayaon. 3 Ntachro ch'dn kixin:

—Nahi, sincheniehya nonte la ko ntayaon la ko
kjaxin ti nta la nahi ti naxa tsikahya sello totjen ti
sin ch'ehe xra Dios kuenteni.

4 Kuinhan ti nimero ti sin tsika sello la me ciento
cuarenta y cuatro mil kain ti sin tsik'axrjenixin
ti sin israelita. > Teyd mil ti sin tsika sello
tsik'axrjenixin ti Juda la ko teyo mil ti sin tsika
sello tsik'axrjenixin Rubén la ko teyd mil ti sin
tsika sello tsik'axrjenixin sin Gad 61la ko teyd mil
ti sin tsika sello tsik'axrjenixin sin Aser, la ko
teyd mil ti sin tsika sello tsik'axrjenixin sin Nef-
tali la ko teyo mil ti sin tsika sello tsik'axrjenixin
sin Manasés 7 la ko teyd mil ti sin tsika sello
tsik'axrjenixin sin Simeon la ko teyo mil ti sin tsika
sello tsik'axrjenixin sin Levi la ko teyd mil ti sin
tsika sello tsik'axrjenixin Isacar &la ko teyé mil ti
sin tsika sello tsik'axrjenixin sin Zabulon la ko teyd
mil ti sin tsika sello tsik'axrejenixin José la ko teyo
mil ti sin tsika sello tsik'axrjenixin sin Benjamin.

Siin nchonhya chojni chonta ka tjod

9 Nta kjuixin tiha ntd k'uikuan nchénhya chojni
kain xin nacion la ko kain xin nkexri tsjehe sin la
ko kain xin nkiva la ko kain xin chjasin mé tjejoxin
toté sin nkayakon ti trono la ko nkayakon ti Kolélo.
Nchoénhya sin la kohya ninkexro tsjacha ts'ekin
nkekjain ti jehe sin la tjejoya sin ka tjoa la tjejoya
kajni tja sin. 10 Kain sin itsen nixja sin ntachro sin
Kkixin:

Dios kueéenteni mé Kjuinchekaani.

Jehe ch'an mé tjetjaxin ti trono ti tjen ti Kolélo
kjuinchekaani.

11 Kain ti sin angel tjejoxin toté sin jnkontatjen ti

trono la ko jnkontatjen ti sin tada la ko ti noo sin

tjejochon la nta k'uejoxin toch'in sin la k'uisen sin

hasta kaxin ikja sin nonte nkayakon ti trono la

tjanchehe sin kjuasdye Dios. 12 Ntachro sin Kkixin:

Amén. Kjuincheyaonni Dios la tsochjéheni Dios
kjuasdya kixin kain ti kjuaxrexinkaon
jina tjanjon ch'dn la ko tjancheheni ch'an
kjuasaya.

Tsjikosayeheni ti kjuachaxin kuénte ch'an kixin
tjiinkitsani ch'an jnkochrixin. Amén.

13 A ntd ijnko ti sin tdda kjuanchankina, ntachro
kixin:

—A nta ti sin tjejoya ika tjoa la, ¢xa nkexro tiha?
la ko ¢xa nketi tsikjixin sin?

14Nt4 janhan ntéaxrjan kixin:

—Inchéni, jaha 6 noha. Nta jehe ch'dn ntéchro
ch'an Kkixin:

—Ti sin 1 tsikjixin sin ti kjuaxroxinhya k'uék'ejo
sin, la ti sin a mé tsijen sin iké sin la ko tsikOtjudxin
ijnié ti Kolélo. 15 Méxra xikaha ntd ijie tjej6 sin
nkayakon ti trono kuénte Dios la tjejoch'ehe sin

xra Dios nchakotjin la ko tie ti nkaxenhen ninko
kuente ch'dn. A nta ti nkexro tjetjaxin chritadn ti
trono mé t'ayakonhen ch'an sin. 16 A ntd ti sin a
mé ts'enxinhya sin kjinta la ko ts'enxinhya sin inta
la ko tsochjanxinhya sin yaon la ko ni s6a kohya
nkehe sich'ehe sin. 17 Kixin ti Kolélo tjen jnkosiné
ti trono mé t'ayakonhen ch'an ti jehe sin éxi iko
kuente ch'an la ko satjiko ch'an ti tjid nta tjanjon
kjuachon la Dios mé sinchexama kain ti ntakon ti
jehe sin.

8

Tiyatoxin sello la ko tiihnti oro

1 Anta ti Kolélo kochriton ti yatoxin sello kuénte ti
libro la nta kohya ninkeho ruido nkajni chjina it'o
hora. 2Nt tuénxin k'uikuan yato dngel tjejoxin toté
nkayakon Dios la jnkojnko sin k'udyéhe sin jnko-
jnko trompeta. 3 Ntd chr'éxin ikui i jnko dngel xraa
ihnti tsik'ona chica oro la kjuak'exin toté nkayakon
ti altar. K'udyéhe ch'dn nchonhya chjinco tsjak'e
ch'dn Kkixin satsjiko ti oracion kuente kain ti sin
tsikjinchetjoa Dios kixin tsjak'e chritaon ti altar oro
nkayakon ti trono. 4 A nta ti ihnchi kuénte chjinco
chriinxin tja ti ch'in dngel ti tjen Dios la ko kjaxin ti
oracién kuénte chojni tsikjinchetjod Dios. > A nta ti
ch'in angel kudkja ch'an ti ihnti kjuinchekaon ch'an
xrinta kuénte xrohi kueénte ti altar la ik'ue ch'dn
chjasintajni. La nta kjonta la ko nchonhya ruido la
ko sitjonkixin la ko kuinki nonte.

Titrompeta
6 A ntd ti yato angel mé chdnta sin jnkojnko
trompeta 0 yaxinhin sin Kixin ts'dnoa sin.

7 A ntd ti dngel saoxin k'udnoa trompeta nta
k'uania toni la ko xrohi tsinkikjan jni mé xikaha
ikui chritadn chjasintajni. A nta iche nixin parte
nonte la ko nixin parte ti nta la ko kain ti kayoa siin.

8 A ntd ti yoxin dngel k'udnoa trompeta la ijnko
nkehe yohe tsjehe éxi ijnko jna jié tjeche la sakjui
kjuianki ntayaon la nta nixin parte ti ntayaon la
k'6na jni. 9 A ntd ti nixin parte kain ti nkehe siin ti
ntayaon la ik'uén la ko nixin parte kain ti ntabarco
la xika.

100 A ntd ti nixin 4ngel k'udnoa trompeta
la ntd xrinahya k'udnotjen ijnko konotsé jié
k'uanotjenxin nkajni mé tjeche éxi ijnko xrohi
jié. K'uadnotjen chritadn nixin parte ntario la ko ti
sit'axrje nta. 11 Ti konotsé mé it'in Itsja la tsikjianki
nixin parte ti nta nta kotsja ti nta la nchonhya
chojni ik'uén kixin ti nta xikaha tsikotsja.

12°A ntad ti nodxin dngel k'udnoa trompeta la
Kjuinchenihi ijnko nixin parte ti yaon la ko nixin
parte ti nitjé la ko nixin parte ti konotsé. Méxra
ti nixin parte kuitohe sitié la i kohya t'inkaséyan ti
nixin parte ti nchakotjin la ko ti tie.

13 Nta tuénxin k'uikuan la ko kuinhan ijnko angel
tjetjaka jnkosiné nkajni t'éya ch'an itsen, ntachro
ch'an kixin:

—Noa ti sin tjejo chjasintajni ti6 tsontdchro ti
trompeta ts'dnoa ti ini dngel inad.

1 A ntd ti n'oxin dngel k'udnoa trompeta la
k'uikuan ijnko konotsé tsik'dnotjenxin nkajni
chritadn chjasintajni ntd k'udyéhe ti llave kuénte

ti tOye ninka. 2 A nta tuénxin xitjehe ti toye ninka

nta ntiha chriinxin nchdnhya ihnchi kuénte tja nta
tl t'inkaséyanxin yaon la ko ti xrinto k'uixin tié
kixin ti ihnchi kuente ti toye. 3 A ntd ti ihnchi mé
k'uaxrjexin kochjoa xritjaka chritadn chjasintajni.
A nta ti kochjoa k'uayéhe kjuachaxin éxi ti chdnta
konchia siin chjasintajni. 4 K'uituenhen va Kkixin
sincheniehya va ti kayoa siin chjasintajni la ko
ninkehé nkehe yoa la ko ninkehd ntayoa. Jeho
chojni chdntahya sello kuénte Dios ti totjen mé
sinchenthi va. 5 Kjanchd k'udyéhya va kjuachaxin
ts'dyan chojni. Jeho sinchekjoté va chojni hasta
in'o nitjo la ti kjuatjoté mé yohe kjuatjoté éxi chojni
tsikjinehe konchia. © A ntd ti yaon a tsotjinkaon
chojni chrok'uen sin la nta xitjahya its'en sin.
Kjonté tjinkaon sin chrok'uen sin la ti muerte
satsikji Okjé.

7 A ntd ti kochjod éxi kokate tsjehe, listo tjen
satsjikjanjon va. A ntd ti ikja va itjen nkehe toyohe
ijnko corona tsik'6na oro la ko ti karé la toyohe éxi
karé chojni. 8 A nta ti kaxree va tsjehe toyohe éxi
kaxihi chojni chjin, a nta tineno vala tdy6he neno
koxra. 9 A ntd ti cuérpoé la tjekjanjin nkehe tsik'éna
chica kixin kohya nkehe tsonhen va. A nta ruido
kuénte kanenee la éxi nchdnhya carro tinkankdakjen
kokate ti¢ xritinka ti siin kjuaninkaon. 10 A nta ti
ntané va mé tsjiate chojni la éxi ntané konchia,
la tiha mé tsochonta kjuachaxin sinchenihi chojni
hasta in'6 nitjd. 11 A ntd ti kochjod mé chdnta ijnko
nkexro t'etoan mé ijnko angel kuente ti toye ninka.
Ti &ngel mé nkiva hebreo mé it'in Abadon la nkiva
griego la mé Apolion mé t'axrjexin Kixin tdha me
sinchek'itjayan nkehe.

12 Mé xikaha kdnhen ti kjuachrakon xrankixixin.
A nta naxa t'itjdyan yaa inad.

13 A ntd ti injonxin dngel k'udnoa trompeta la
kuinhan ijnko itén nkexro k'uaxrjexin ti tjejo ti
noo nteé kuente ti altar oro ti tjen Dios. 14 A nta
ti itén ti nkexro ntache ti injonxin angel chonta
trompeta Kixin:

—Tjasintankehé ti nod angel kuente ti jinahya
tjejochroé chjinaxon ti ntario jié it'in Eufrates.

15 Nt4 xikaha xintankehe ti nod sin dngel kixin
ts'0oyan sin ti nixin parte chojni. Mé xikaha
yaxinhin sin satsji sin ti hora la ti yaon la ti nitj6 la
ti ndnd. 16 Ntd kuinhan ti nimero ti soldado la ko ti
kokate la doscientos millones.

17 Mé xikaha xringhya k'uikuan ti kokate. A nta
ti sin tjejokjen kokate la ti ntakuin sin chonta nkehe
tsik'6na chica kjatse la azul la sine. A nta ti kokate
la ikja la éxi kja koxra la ti ir'va la k'uaxrjexin
xrohi la ko ihnchi la ko azufre. 18 A nta nixin parte
chojni tsik'enxin ti ini clase ti chin tsik'axrjexin
ir'va kokate mé xrohi la ihnchi la azufre. 19 Ti
kjuachaxin chonta ti kokate la k'uaxrjexin ir'va va
la ko ti ntané va. A nta ntané la éxi konche tsjehe
la ti kja va mé sinchenihi chojni.

20 A nta tiiso chojni kuitohe k'uénxinhya ti chin a
la kjonté kjuinkihya sin ti nkehe tjenkayaxin sin la
kuitoehya sin tinkdchonki sin nchakuen jinahya la
ko ti nkehe tsikjanoya chica oro la ko chica plata la
ko chica bronce la ko ixro la ko inta, mé ti nkehe
t'ikonhya la ko tienhya la ko tjihya. 21 La kjonté
xikaha la kuitoehya sin ti nkehe jinahya ch'e la ko
ti chrok'oyan kicho la ko ti nchekjiko kicho la ko

ti chonta sin chojni chjin 0kjé la ko ti tjinkaon sin
chrokueé.

10

Ijinko dngel la ko ti librito ntsi

1 Ntd Kk'uikuan i jnko d&ngel ima chonta
kjuachaxin k'uinkajinxin nkajni tjenkakjan ch'an
tjui la ko ijnko konchecha chritadn ti ikja ch'an. A
nta ti karé ch'an ima tjakini tsjehe éxi yaon, a nta
ti toté la éxi xrohi sichr'dkjen. 2 Tjexraa ch'dn ijnko
libro ntsi tjexrankehe, la nta toté ch'an chjina la
chritadn ntayaon la nta toté ch'an kjon la chritadn
nche. 3 Nta xringhya k'uéya ch'dn itsen éxi ijnko
koxra tsjanka va ti toninkaon va mé xikaha k'ueya
la yato kjonta kjudteya ti itén ch'an. 4 Nta Kkjuixin
ntachro ti yato kjonta la chrdkjian ntd kuinhan
ijnko itén nkexro nkaya nkajni ntachro kixin:

—Chrdchronkahya ti nkehe ntachro ti yato kjonta
la ko ni chrdkjinhya tiha.

5 Ntd tuénxin ti dngel k'uikuan ijnko toté tjek-
jen ntayaon la ijnko toté tjekjen nche nta kjuaya
tja chjina no nkajni. 6 Nta kjuasin ch'dn testigo
ti nkexro tjen jnkochrixin mé ti nkexro a mé
kjuich'éna nkajni la ko chjasintajni la ko ntayaon
la ko kain xin nkehe siin la ntachro ch'an kixin:

—I séhyamad naxa tsoxrjen 7 ntd tsjixrakd ti yaon
ti yatoxin angel ts'dnoa trompeta nta tsoxiteya ti
nkehe jeho Dios nohe kixin xikaha tsichénka ch'an
tisin k'uékjich'ehe ch'an xra 6sé k'uéchrdonka sinitén
ch'an.

8 A ntd ti itén nkexro kuinhan k'uaxrjexin nkaya
nkajni nta xinixjana inad ntachro kixin:

—Satjia takja ti libro ntsi tjexrankehe tjexraa
tl angel itjen toté ch'dn chritadn ntayaon la ko
chritadn nche.

9 Ntd sdkjuia kjudnchdha ti dngel ti libro ntsi nta
jehe ch'adn ntachro ch'an kixin:

—Takja la inte. A ntd ti ir'va la tsoxé éxi tsjen
kjancho ti tsaa la tsotsja.

10 Ntd kudkjad ti libro ntsi tjexraa ti dngel nta
kjone. A ntd ir'va koxé éxi tsjen nta chr'éxin la
kotsja nkaya tsena. 11 Nta tuénxin k'uetuanna
ch'an kixin:

—Inad tsochronkaxidan itén Dios tsinhin
nchonhya chjasin la nacion la ko nkivala ko tsinhin
ti sin reyes.

11

Iyo testigo

1 A nta chjina ch'dn ijnko ntavara éxi tji tsjehe
tsjachroaxidn nta ntachro ch'an kixin:

—T'aya tjachroa nkaxenhen ninko kuénte Dios
la ko ti altar la tékia nkekjain nkexro tjejo ntiha
tinkachdnki Dios. 2 Kjanch6 ti ntasin itjen ntodja
ninko la tjachroahya Kkixin tdha 0 tsik'ayéhe ti sin
tsikjixin kjin la ntd jehe sin tsjikosayehya sin ti
chjasin tjoa Jerusalén ijnko cuarenta y dos nitjo.
3 A ntd mé janhan tsochr'an iy¢ testigo kuentana
tsonixjaxinna mil doscientos sesenta yaon. Ti iké
sin la ika tié ts'ejdya sin.

4 Ti yad testigo i mé iy0 nta olivo la ko iyo
candelero tjejo ti tjen Inchéni kuénte chjasintajni.
> A nta ti jnkojin sin tjinkaon sich'ehe sin dafio la
jehe sin la xrohi ts'axrjexin ir'va sin la tsoche kain

ti sin ninkakonhen sin la mé xikaha its'en kain ti sin
tjinkaon sich'ehe sin dafio ti jehe sin. ¢ A nta ti
testigo i chonta kjuachaxin ts'ikjehe nkaya nkajni
kixin 1 ts'anidhya chrin ti tsonixja sin kuénte Dios
la ko kjaxin chonta sin kjuachaxin tsontache sin ti
nta kixin ts'ona jni la ko sinchekjasdtexin sin chojni
chjasintajni nchonhya clase chin nchonhya veces
éxi ti tjinkaon sin. 7 A ntd ti kjuixinhin sin ti xra nta
ti ko jiehe ts'axrjexin ti tOye ninka mé tsjankixin
tsjanjonko ti jehe sin nta tsjacha va ts'dyan va ti
jehe sin. & A nta ti cuérpoé sin tsitohe sitsinka ti
calle kuénte chjasin jié ti tsikjak'enkani sin Inchéni
ntacruz mé ti chjasin mé kjaxin nchek'in sin
Sodoma la ko Egipto. 9 A ntd ini yaon ko t'g la kain
chojniitsjé chjasin la ko kain nkexri tsjehe sinla ko
nchonhya nkiva la ko nchdnhya nacion ts'ikon sin ti
chojni tsik'en tjejotsinka sin ntiha la ko tsjanjonhya
sin kjuachaxin tsoxrava ti chojni tsik'en a. 10 A nta
ti sin tjejo chjasintajni tsochéhe sin kixin xikaha
tsik'en ti sin a la antsi ma tsochéhe sin la tsochr'an
sin nchonhya nkehe nchekitonhen kicho sin kixin
xikaha ik'uén ti yaa sin k'uéchronka itén Dios kixin
jehe sin kjuaxroxinhya k'uék'ixin sin ti chjasintajni
ti k'uék'ejo ti sin a. 11 A nta chr'éxin 6 k'uatsinka ini
yaon ko t'o la nta Dios Kjuinchexechon ti iy0 ti sin
a inad la k'uaya sin inad la nta kain chojni k'uikon
la imd chrakon sin. 12 Nt4 tuénxin ti iy6 sin testigo
kuinhin sin ijnko nkexro nixja itsen nkaya nkajni
ntachro Kixin:

—Chriyan xrakia antsi ntihi.

Nta chriinxin sin nkajni ijnko tjui. A nta kain
ti sin ninkakonhen sin la k'uikon sin Kkixin xikaha
konhen sdkjui ti iyé sin a. 13 Ntd tuénxin ima

kuinki nonte la nta ijnko ite parte chjasin ntiha la
k'uitjadyan la yato mil chojni tsik'en kixin ti kuinki
nonte. A nta kain ti sin xéhe imd chrakon sin la
kjuankixin sin tinkachonki sin Dios la tjanchia sin
kjuasaya.

14 Mé xikaha kdnhen ti y6xin kjuaxikaon la nté
tuénxin itsi ti nixin kjuachrakon inaa.

Tiyatoxin trompeta
15 A nta ti yatoxin dngel k'udnoa trompeta nta
kuinhin sin ijnko tan nkajni itsen ntachro kixin:
A nta ti sin k'udyéhe kjuachaxin kuénte chjasinta-
jnila ¢ kjaxin nchexiteyéhe sin
Inchéni Jesucristo
kixin jehe Jesucristo mé ts'etoan ch'dn jnkochrixin.
16 A nta ti veinticuatro ti sin tada tjejdtjaxin sin
trono nkayakon Dios la mé k'uisén sin hasta kaxin
ikja sin nonte la tjanchehe sin kjuasdya Dios.
17 Ntdchro sin kixin: .
Tjahani kjuasaya jaha Inchéni Dios ima chonta
kjuachaxin.
Jaha itjen la ko xraxin tjen la ko jaha ts'inka inaa.
Kixin jaha k'uayéhé kjuachaxin jié kixin xraxin
tétoan.
18 A ntd kain ti nacion koninkaon,
a nta o kui ti yaon jaha sinchekjasote sin
la ko kjaxin jaha sinchekitoexian ijié ti sin tsik'en
la ko tsjénkehé ti sin kjuit'aha xra chronkaxin itdn
la ko ti sin 6 kjuinchetjoa la ko ti sin kjuikosayehe ti

ihnia,
mé ti chojni nteto la ko ti sin ch&njan ntsintsi.
Jaha tjoka sinchek'itjdyan ti sin

chrokjuinchek'itjdyan chjasintajni.

19 A ntd xitjehe ti ninkoe Dios tjen nkaya nkajni,
a ti nkaxenhen konoxin ti caja tjinka ti nkehe
tsik'etoan Dios. A nta sitjonkixin la ko nchdonhya
ruido sitjonta la ko kuinki nonte la ko im4a tsanka
k'udania toni.
12

Tichojni chjin la ko ti dragon

1 A ntd koénoxin nkajni ijnko kjuaxroan jié mé
ijnko chojni chjin iké tjakini éxi yaon tsjehe la
chrinki toté tjan itjen nitj6. A nta ti kja tjan
tjenkdya ijnko corona chodnta tey6 konotsé. 2 A
nta ti chojni chjin a mé tjeya tjan la t'éya tjan
kixin tjoté tjan kixin sinchekokjihi tjan xjeen tjan.
3 Kjaxin koénoxin 1 jnko kjuaxroan nkajni mé ijnko
dragon Kkjatse chonta yato kja la ite ntéé la jnkojnko
corona jnkojnko kja. [Ti dragén mé ijnko kots'aja
jié.] 4 Ti ntané mé nkankdkjen nixin parte konotsé
kuente nkajni la ik'ue chritadn chjasintajni. A nta
tl dragon kjudk'e chok'eéxin ti tjen ti chojni chjin
mero tsokjihi xjeen kixin tjinkaon tjoka chrokjone
ti xjan tsokjihi. 5 A ntd ti xjan Kkjuinchekokjihi
tjan mé xjan ntoa Kixin jehe ch'an mé ts'etuenhen
ch'dn kain nacion la tsochonta ch'an ijnko vara
chica ts'etopanxin ch'dn. Nta ti xjeen tjan la mé
Dios sdkjuiko ti tjen ch'dn t'etoan ch'an. 6 A nta ti
chojni chjin la kuinkd tjan sdkjui tjan nteje kixin
tsikjincheyOxin Dios nketi satsji tjan kixin ntaha
tsoxranjon nkehe sine tjan mil dos cientos sesenta
yaon.

7 Nta chr'éxin xrinahya Kk'uixin kjuaninkaon jié
nkajni la mé ti arcangel Miguel la ko ti i so
angel xriko ch'an mé kjudnjonko sin ti dragon, la

ti dragon la ko ti angel kuénte mé kjudnjon sin.
8 Kjanchd kjuachahya ti dragon la kohya lugar
kueénte nkaya nkajni. 9 Mé xikaha kuakitsjexin
sin ti dragon nkajni. Jehe mé ti konche 0sé
ikji mé nchek'in sin diablo la ko Satands. Jehe
mé k'uékjich'iyehe ti chojni kuenté chjasintajni.
Jehe la ko ti sin dngel kuénte k'uaxrjexin ntiha la
Kjuitsinka chjasintajni.

10 Nt4 kuinhan itén ijnko nkexro nkaya nkajni
itsen nixja ntachro kixin:

—O kui ti tsadxinni ti kjuachaxién ti Dios
kuénténi la ko ti kjuachaxin t'etoan Cristo kixin
0 k'uaxrjexin nkajni ti nkexro t'eka jie ti kichd ni
mé kjuanchia jie nchakotjin la ko tie nkayakon
Dios kuenténi. 11 Ti sin kich6 ni la kjuacha sin
kuadxin sin kixin ti ijnié ti Kolélo K'uitji la ko
kixin jehe sin chronkaxin sin ti tan tsik'dyéhe sin
la chrakonhya sin kjonté chrék'uenxin sin. 12 A nté
jie la tochahara kain ra tjejora nkajni. Nta noa ti
sin tjejo chjasintajni la ko ntayaon kixin k'uinkajin
ti ch'in diablo la ima ninkaon ch'dn kixin 6 nohe
ch'an kixin 1 kdnhy0 sé tsjak'e ch'an.

13Nt4 ti ch'in dragén 6 nohe kixin k'udnotjenxin
nkajni ikui chjasintajni nta sakjuichréhe ti chojni
chjin chdnta ti Xjan ntoa kixin chrokjuinchek'itjayan
tjan. 14 Kjancho ti chojni chjin k'udyéhe yaa
kanenee kuénte kotjuanhnko ijié Kixin jina tsjaka
tjan satsji nteje kixin nta ikjin tsitghe ti konche.
Satsji tjan kixin ntiha tsoxranjon nkehe sine tjan
ini ndno ko t'o. 15 A nta ti konche mé k'uaxrjexin
nta ir'va kixin ts'ona ijnko ntario kixin tjinkaon va
chrok'udtjodko ti tjan a ti nta a. 16 A nta ti nonte

kjuinkitsa ti tjan a kixin xitjehe ir'va nonte la kain
ti nta k'uaxrjexin ir'va ti konche la ntahd sakjui
k'uixenhen. 17 A ntd ti dragon la imd koninkakonhen
titjan a nd imda koninkaon kjuanjonko tiiso sinnaxa
kjéhya ti tjan a kixin naxa titekaon sin ti nkehe
tsik'etoan Dios la naxa tinkachoénki sin ti nkehe
tsichronka Jesucristo.

13

Tiyaa bestia

1'Ti kjuak'é chrinta ntayaon nta ntaha k'uikuan
chriinxin ijnko bestia chonta yato kja la ko ite nteé
chojni t'dntaxinhin Dios. 2 Ti bestia k'uikuan mé
toyohe kotigre la chodnta toté éxi toté ko oso la
ko ti ir'va la éxi ir'va koxra. Ti dragon kjuan-
jon kjuachaxin im4d ts'etoan ti bestia a. 3 A nta
ijnko kja ti bestia chdnta ijnko tsichrit'g jié chonta
chrok'uenxin ntd tsikitohe jina nta kuenté chjas-
intajni la chrakon chojni nta chréhe sin ti bes-
tia. 4 Kjuikosdyehe sin ti dragdn kixin jehe kjuan-
jon ti kjuachaxin Kk'udyéhe ti bestia ntd kjaxin
kjuikosayehe sin ti bestia la ntachro sin kixin:

—¢Xa nkexro chrdokodyohe ti bestia la xa nkexro
chrokjuacha chrékjuanjonko ti jehe?

5> Kjaxin ti bestia k'udyéhe kjuachaxin tsontdchro
kixin chonta kjuachaxin ma la ts'dntaxinhin Dios
la tsochdnta kjuachaxin cuarenta y dos nitjo.
6 Ntd mé xikaha Kkjuich'e k'udntaxinhin Dios la
ko k'udntaxinhin ihnié Dios la ko k'uantaxinhin ti
ninko tjen nkaya nkajni la ko kain ti sin tjejé
ntiha. 7 Kjaxin tsik'dyéhe kjuachaxin tsjanjonko
ti sin tinkachonki Dios hasta tsjacha ts'etuenhen ti

sin nta k'uayéhe kjuachaxin ts'etuenhen kain xin
nkexri tsjehe chojni la ko kain xin chjasin la ko
kain xin tan la ko kain xin nacién. 8 A nta ti bestia
mé kain xin chojni siin chjasintajni mé tsjikosayehe
sin ti bestia. Ti chojni a mé ts'inixinhya ihnié tié
k'Ona chjasintajni, mé ts'inixinhya ihnié sin ti libro
ts'inixin ihnié ti sin tsad. Ti xroon a mé chdnta ti
Kolélo tsik'Gyan sin.

9 La jnkojin nkexro tjinkaon chrékuinhin la
chrékuinhin tihi. 10 Ti nkexro satsjiko tsjik'ikjehe
1 so chojni la kjaxin ch'dn ts'ikjehe ch'dn la ti
nkexro tsjayaxin espada la kjaxin espada ts'enxin.
A nta ti nkexro tinkachonki Dios la t'ichjanxin
tsoninkakonhya la ko tsochonta fe.

11 A ntd chr'éxin k'uikuan 1 jnko bestia
k'uaxrjexin nonte, chonta yad ntéé éxi tsjehe
ntéé coronta la mé nixja éxi nixja ti dragén. 12 Ti
bestia la chdnta kain xin kjuachaxin éxi k'uéchonta
ti bestia saoxin ti k'ué la t'etuenhen ti sin siin
chjasintajni kixin tinkdchdnki sin ti bestia saoxin
mé ti bestia tsichrit'o kja nta tsikitohe jina. 13 Kjaxin
kjuasin kjuaxroan jié hasta xrohi k'udnotjenxin
nkajni ikui nonte ntad nchonhya chojni k'uikonxin
kon sin kixin xikaha kdnhen. 14 Mé xikaha ti bestia
tsik'ayéhe kjuachaxin kjuasin kjuaxroan ti tjen
ti bestia saoxin la kjuich'iyehe nchonhya chojni
siin chjasintajni. La nta k'uetuenhen ti sin siin
chjasintajni sich'éna sin ijnko nkehe tsikjanoya éxi
yOhe tsjehe ti bestia tsichrit'oxin espada la kjonté
xikaha naxa kjuak'echon. 15 A nta ti yoxin bestia
k'uayéhe kjuachaxin tsochjéhe kjuachon ti nkehe
tsikjangya tOyOhe ti bestia sdoxin kixin nta ti nkehe
tsikjangya la jina tsonixja la ko jina ts'etoan its'en

kain nkexro tinkdchonkihya ti jehe. 16 Kjaxin
ts'etoan kixin kain chojni tsochdnta marca, a
chojni hyé o chojni ntsintsi, la a4 chojni rico, la
a chojni noa la & chojni ch'exdn xra la ko chojni
nahi, mé kain sin tsochonta sin marca, a tja sin
chjina o totjen sin. 17 Nta ninkexro xitjahya ts'ena
la ko ninkexro¢ xitjahya sinchekji ti chdntahya sin
marca 0 ihnié ti bestia 0 chdntahya sin numero
kuente ihnié ti bestia. 18 T'ichjanxin chroékienxinra
tthi. Ti nkexro tienxin la chrokonohe ti numero
chonta ti bestia Kkixin tthi mé ti niumero chdnta ijnko
chojni la mé ti numero mé seiscientos sesenta y
seis.

14

Tinkehe itsje ti ciento cuarentay cuatro mil

1 A nta k'uikuan ti Kolélo tjexin toté chritadon
ti jna Jerusalén. Jehe ch'dn tjeko ch'an ciento
cuarenta y cuatro mil chojni ts'inixin totjen sin
ihnié ti Kolélo la ko ihnié It'é ch'an. 2 Ntd tuénxin
kuinhan ijnko itén nkexro kuixin nkaya nkajni mé
ijnko ruido éxi nchonhya ntario la ruido éxi sitjonta
itsen la éxi ijnko ruido nchonhya chojni it'in sin
ison arpa. 31Itsje sin nkehe nixin nkayakon ti trono
la ko nkayakon ti no6 nkexro tjejochon la ko ti
sin tdda. Nijnko nkexro chrok'uitjahya ti nkehe
tjejotsje sin; jeho ti sin ciento cuarenta y cuatro
mil mé sin tsikad k'uék'ejo chjasintajni. 4 Ti sin a
mé k'uéchoOntahya sin itsjé chojni chjin la tjoa sin la
chréhe sin ti Kolélo kjonté nketi k'udji. Ti sin a mé
kuaa sin ti k'uék'ixin chojni k'uékjasin jie la ko ti sin
amé éxiijnko ofrenda xrankixixin k'udyéhe Dios la
ko ti Kolélo kjaxin. 5 Konoxinhya ninkeho kjuach'ia

k'uaxrjexinhya ir'va sin. La ti sin la ninkeho jie
chontahya sin ti tjejé sin nkayakon ti trono kuénte
Dios.

Tinkehe chronka tiini dngel

6 A ntd k'uikuan i jnko angel tjetjakd jnkosiné
nkajni chronka ti tan tsadxinni jnkochrixin tsinhin
ti sin siin chjasintajni, mé tsinhin kain nacidn la ko
kain nkexri tsjehe chojni la ko kain xin tan la ko
kain chjasin. 7 Nt4 t'éya itsen ntachro kixin:

—Chrochrakonra la chroxraxinkaonra Dios la
chrochjehera ch'dn kjuasaya Kkixin 0 kjuixraka
ti yaon sinchekitgexin ch'dn 1ijié chojni.
Tjikosayehéra ch'dn kixin jehe ch'an kjuich'éna
ch'an nkajni la ko chjasintajni la ko ntayaon la ko
ti sit'axrje nta.

8 Nt xiki yOxin dngel, ntachro kixin:

—O0 kjuixin Kjuitsinka, ¢ Kjuixin Kjuitsinka ti
chjasin jié Babilonia. M¢é ntiha kuixin ti vino
kokuanxin sin kain nacion nté kjuasin sin jie chonta
sin chojni chjin okjé.

9Nta xiki ti nixin dngel nixja itsen, ntachro kixin:

—Jnkojin sin tsjikosayehe sin ti bestia la ko ti
nkehe tsikjanoya kuénte g tsitohe sin tsochonta ti
marca ti totjen sin g ti tja sin, 10 mé t'ichjanxin its'i
sin ti vino tsjasotexin sin kuixin ti tjen Dios kixin
xikaha tjechoOnhen ti kjuaninkaon kuénte Dios nta
ntiha tsjasotexin sin ti xrohila ko azufre mé xikaha
tsonhen ti sin a ts'ikon ti sin dngel kuénte Dios la
ko ti Kolélo. 11 Ti ihnchi kuénte xrohi sitjasOtexin
sin sichriin jnkochrixin la ti sin a kuinkachonki ti
bestia la ko ti nkehe tsikjanpoya kuente 0 chdnta sin
ihnié kueénte. 12 A nta ti sin tinkdchonki Dios la

kuitekaon sin tinkehe k'uetoan ch'anla konaxa jina
tinkachonki sin Jesus mé t'ichjanxin chrokuitoehya
sin titekaon sin ch'an.

13 Nt4 kuinhan itén ijnko nkexro kuixin nkajni
ntachro kixin:

—Ikjian tihi: “Naxrjon tjejo ti nkexro kjonté
its'en sin ijie o chr'éxin kixin tinkdchdnki sin
Inchéni.” Kja jina, ichro Nchakuen Dios, kixin ti
jehe sin ts'gk'éhe sin kixin ¢ kjuich'e sin xra la ti xra
Kjuich'e sin mé kjuacha sin.

Tinkehe tsik'ona chjasintajni

14Ntd xrinahya k'uikuan ijnko tjui tjod la chritadn
ti tjui tjetjaxin ijnko nkexro éxi yohe tsjehe ti Xjeen
Dios Tsik'0na Chojni tjenkaya ijnko corona tsik'Gna
chica oro ti kja ch'an la ko ijnko chica hoz ima
taté tjexrad ch'dn. 15 A nta nkaxenhen ninko mé
k'uaxrjexin 1 jnko dngel itsen nixja ch'dn nixjehe
ch'an ti nkexro tjetjaxin chritaon tjui ntachro ch'an
kixin:

—Tjankixian tatexian chica hoz kixin ¢ kjuixraka
ti yaon tsotja ti nkehe siin chjasintajni kixin ti
nkehe tsik'Ona chjasintajnila 6 tsicha.

16 Nta tuénxin ti nkexro tjetjaxin chritadn tjui nta
Kjuinchek'atsinka ch'dn chica hoz kuenté chjasinta-
jni la kjuendjin ch'an nkehe tsik'6na chjasintajni.

17Ntd k'uaxrjexinijnko dngel ti ninko tjen nkaya
nkajni la kjaxin sakjuiko ch'an ijnko chica hoz
imd taté. 18 Ntd sdkjuixin 1 jnko dngel ti tjen altar
la chonta ch'dn kjuachaxin kuente xrohi la itsen
k'uiyehe ch'an ti nkexro chonta ti chica hoz ima
taté la ntachro ch'an kixin:

—Tjankixian tatexian ti chica hoz taté
la tjankixian itja ti racimos to uva tsik'Gna
chjasintajni kixin 0 tsichjé to —ichro ch'an.

19 A ntad ti dngel kjuinchek'atsinka ti chica hoz
chritadn ti nonte nta chrinjin ti to uva tsik'ona ti
nonte ntiha. Nta sdkjuik'enka ch'an to ti tjat'o
ts'ényaxin sin to. Tiha mé t'axrjexin kixin xikaha
Dios sinchekjaséte chojni. 20 A ntd ti to uva
tsik'ényaxin sin tjat'o ti ikon chjasin a nta ti tjat'o
a mé k'uaxrjexin nchonhya jni noixin éxi ti freno
tjinka ir'va kokate la trescientos kilometro Kjinxin
satsikji ti jni a.

15

Tiyato ti dngel la ko ti chin tsjixixin

1 Nt4 k'uikuan ti nkajni { jnko kjuaxroan jié mé
ijnko kjuachrakon: mé ti yato sin angel kuikao
ti yato chin tsjixixin tsoniexin chojni. Tiha mé ti
kjuaninkaon kuénte Dios tsjixixin.

2 Kjaxin k'uikuan ijnko nkehe tdyohe ijnko
ntayaon tsik'ona éxi xrosenta tsinkikjan xrohi.
La ti sin tsikjacha kixin kuinkachdnkihya sin ti bestia
la ko ti nkehe tsikjanoya kuente la ko kudhya sin
tI nimero kuénte ihnié ti bestia mé tjejoxin toté
sin chjinaxon ntayaon tsik'0Ona éxi xrgsenta la
ko chonta sin ison arpa tsikjanjon Dios tsik'ay€he
sin. 3 Itsje sin isOn k'uétsje ch'in Moisés, ti nkexro
kjuich'ehe xra Dios la ko is6n kuénte ti Kolélo la mé
ntachro kixin:

Ima ijié ti kjuaxroan kuentd kixin kain nkehe
tsikjich'éna.
Jaha Inchéni Dios kain kjuachaxin chonta.

Ntoa la ko chaxin ti ntia kuénta.

Jaha mé ijnko Rey t'etoan kuente chjasintajni.

4 ;x4 nkexro chrakuanhya ti jaha Inchéni?

¢Xa nkexro tjdhya kjuasaya kixin jaha mé ijnko
nkexro jina tjoa?

Kuenté chjasintajni tsjikosayehe sin ti jaha

kixin K'uikon sin ti xra tsikjich'e la jina tiha.

5 Kjuixin tiha la k'uikuan nkajni tjexrankehe ti
ninko la ko ti cuarto tjéa t'inkachjina ti nkehe
tsik'etoan Dios. ¢ A ntd ti ninko a k'uaxrjexin
yato angel kuikao yato chin. Ti iké sin la ika tjete
tjoa tjakini. A ntd ti cinta chonta ntakuin sin mé
jeho oro. 7 A nta ijnko ti nod ti nkexro tjejochdn
mé kjuanjon ijnko copa k'uayéhe jnkojnko ti yato
angel mé copa tsik'dna chica oro tsikadn ti nkehe
tsjasotexin chojni kuixin ti tjen Dios ti nkexro
tjechon jnkochrixin. & A nta ti nkaxenhen ninko
la tsikadon ihnchi kuixin ti kjuachaxin jié kuente
Dios la nijnko nkexro xitjahya ts'ixenhen ntiha
tsjixinjian ts'atsinka ti yato ti chin kuikao ti yato
angel.

16

Ti copa tjinka nkehe tsjasotexin chojni

1 Nta kuinhan ijnko itén ijnko nkexro im4 itsen
k'uaxrjexin nkaxenhen ninko, ntache ti yato sin
angel kixin:

—Satjia tikikjanjian chritadn chjasintajni tinkehe
tjia ti yato copa la tdha mé tsjasotexin chojni kuixin
ti tjen Dios —ichro ch'an.

2 A ntd ti dngel saoxin sdkjuik'itji ti nkehe tjia ti
copa chritadn chjasintajni. A nta kain ti chojni

chonta marca kueénte ti bestia la ko tjikosayehe sin
ti nkehe tsikjangya kueénte ti bestia mé tsik'ayan sin
tosOa, ima tjotéhe sin.

3 A ntd ti yoxin angel sdkjuik'itji ti nkehe tjid copa
chritabn ntayaon. A nta ti ntayaon la k'Ona jni éxi
ijnié ijnko chojni tsik'éyan kicho la kain ko sinkanki
ntayaon ik'uén.

4 A ntd ti nixin dngel sdkjuik'itji ti nkehe tjid copa
chritadn ntario la ko chritadn ti nta sit'axrje toye, la
nta ti nta k'éna jni. 5 Ntd tuénxin kuinhan nixja ti
angel kuente nta ntachro kixin:

—Jaha mé ijnko nkexro jina kixin
kjuinchekitoexian ijié chojni. Ichéni jaha ijnko
Dios jina, 0sé tjen la ko naxa tjen ijie ¢ kixin jehe sin
k'Oyan tisin tinkachonki tijahala ko ti sin tsichronka
itan la nté jaha Inchéni chjehé sin ijni its'i sin kixin
meé xikaha sitjasdte ti jehe sin.

7 Kjaxin kuinhan né altar ijnko nkexro ntachro
kixin:

—Chaxin Inchéni Dios, jaha mé chonta kain
kjuachaxin la ntoa jina kjuinchekitoexian ti ijie a.

8 A nta ti no6xin angel sakjuik'itji ti nkehe tjia
copa chritadn yaon, a nta ti yaon antsi k'udyéhe
kjuachaxin tsgsoa kixin tsochjanxin chojni ti soa
kueénte. 9 A nta kain chojni chjanxin ti imd s0a
kuente yaon la k'udntaxinhin sin ihnié Dios mé
jehe ch'an mé ti nkexro chonta kjuachaxin kuente
ti chin a. La Kkjonté Kjuinkihya sin ti nkehe
tinkdchonki sin la xraxinkakonhya sin Dios.

10 A ntd ti in'éxin angel sdkjuik'itji ti nkehe tjid
copa chritadn ti trono t'etoanxin ti bestia. A nta

kain ti k'uéchonta kjuachaxin k'uék'etoan ti bes-
tia la k'uixin tié. A nta ti chojni a la netja ne-
jen sin kixin tjotéhe sin. 11 La kjénté xikaha la
Kkjuinkihya sin ti nkehe jinahya ch'e sin. Nahi. Icha
ma k'uantaxinhin sin Dios tjen nkaya nkajni kixin
tjotéhe sin kixin Xikaha kdnhen sin.

12 A nta ti injonxin dngel sdkjuik'itji ti nkehe tjid
copa chritadn ijnko ntario jié it'in Eufrates. A nta ti
ntario la kjuixié Kkixin jina tsakitjehe sin ijnko ntia
tsjixin ti sin rey tsjixin no tjitoxin yaon.

13 A ntd k'uikuan kixin ir'va ti dragén la ko
ir'va ti bestia la ko ir'va ti profeta ntoahya tjako
mé K'uaxrjexin ini nchakuen ti jinahya éxi kordna
tsjehe. 14 Tiha mé nchakuen ti jinahya kjuasixin
sinkjuaxroan. A nta sakjuikjinchek6jnkotsé kain rey
siin chjasintajni kixin tsjanjon sin ijnko yaon jié
kueénte Dios chonta kain kjuachaxin. 15 “Tsjehé,
janhan titaya ts'inké éxi ijnko xichee. Chéhe
tl nkexro tjejotsjehe la t'ayakonhen ti iké kixin
ts'itjdyanhya kixin chrék'uajihya sin tjochin sin la
chrokosuéhya sin Kkixin chrokonoxin kixin tjochin
sin.” 16 A nta tsojnkotsé ti sin rey ti nonte it'in
Armagedon nkiva Hebreo.

17 A ntd ti angel yatoxin sdkjuik'itji nkehe tjid
copa chritadn ti xrinto ntd nkaxenhen ninko
nkaya nkajni k'uaxrjexin ijnko itén chojni itsen
nixja mé kuixin ti tjen ti trono la ntachro kixin:

—O Kjuixin konhen tiha.

18 A nt4 sitjonkixin la ko ruido sitjonta la ntd ima
kuinki nonte fuerte. La desde ti kjuankixin K'uixin
chojni chjasintajnila xikahya kdnhen kuinki nonte
a nta jie antsi fuerte kuinki nonte. 19 A nta ti

chjasin jié xitjehe nonte la ini k'0na, chjenca. La
koi kain chjasin siin chjasintajni tsik'oya. A nta
Dios xraxinkaon kixin chrokjuinchekjasote ti sin siin
ti chjasin jié Babilonia la k'uetgan ch'an its'i sin
tl vino tsjasotexin sin kixin mé xikaha kdninkaon
ch'dn. 20 A ntd kain ti nonte sinkdta6n ntayaon
k'udnianki ntala ko ti jna k'uitjdyan. 21 A nta nkajni
k'uandtjenxin toni ijié xratja chojni mé cuarenta
kilo yexin jnkojnko toni. A nta chojni na antsi ma
k'uantaxinhin sin Dios Kkixin ti xikaha kdnhen sin
Xratja sin toni la ima kjoté sin.

17

Tsjasote ti tjan jinahya

1 A ntd ikui ijnko ti yatoxin dngel chonta ti yato
copa la ntachro ch'an kixin:

—Xrakia tsjakoha nkexri tsjasote ti chojni chjin
tjasinjie tjetjaxin tjan chritadn tinchdénhyanta. 2 Ti
sin rey t'etoan chjasintajni kjuasinko tjan jie la ko
ti chojni siin chjasintajni kdkuanxin sin tivino a mé
kjaxin kjuasixin sin jie.

3 A ntd tuénxin Nchakuen Dios sdkjuikian nteje
nta k'uikuan ijnko chojni chjin tjetjaxin chritadon
ijnko bestia kjatse la kuenté ti ko a la simd ihnié
naxrjonhya tsik'antaxienxin sin Dios la chonta yato
kja la ko ite nteé. 4 A ntd jehe tjan chdnta tjan iké
tjan morado la ko kjatse la teya tjan chica oro la
ko xro naxrjon la ko perla. Tjexraa tjan ijnko copa
tsik'ona chica oro tsikadn nkehe jinahya tsjasixin
tjan jie. 5 Ti totjen tjan ts'inixin ijnko ihnié kohya
nkexro tienxin. “Tiha mé ti chjasin jié Babilonia,
mé iné ti chojni chjin tjasin jie la ko kain chojni

jinahya ch'e siin chjasintajni.” ¢ Ntd kénona kixin
ti tjan a la tsékanxin ti ijnié ti sin tinkachdnki Dios
la ko ti ijnié ti sin tsik'enxin ti chrdnka sin kixin
tinkdchonki sin Jesus. Nta k'uikuan xikaha ima
chrakonna. 7 A ntd ijnko angel ntachro ch'an kixin:

—¢Nkekuenté chrakuan? Nta ijie sintanoha ti
nkehe tienxinhya chojni kuénte ti tjan a la ko
kuente ti bestia tjekjen tjan chonta yato kja la ko
ite nteé. 8 Ti bestia k'uikuan jaha kjudk'e 6sé la ijie
tjechOnhya kjanchd send tsochriinxin ti toye ninka
nta chr'éxin ts'itjdyan. A nta ti sin siin chjasin-
tajni ts'inixinhya ihnié sin ti libro ts'inixin ihnié
chojni tsaa desde k'0Ona chjasintajni, la mé jehe sin
tsochrakon sin tio ts'ikon sin ti bestia kjuak'e 0sé la
tsik'en la nt4 ijie xikjan inad.

9°Ti jnkojin nkexro chroékienxin la mé ti yato kja
la t'axrjexin yato jna tjekjen ti chojni a. 10 A nt4 ti
kja kjaxin t'axrjexin yato rey la nta in'o ti sin rey
lait'etuanhya sin ijie la ijnko ti jehe sin t'etoan ijie
la 1 jnko naxa tjihya. A ntd tio tsji ti yatoxin la i
kanhy6 sé ts'etoan. 11 A ntd ti bestia kjudk'e send la
ijie tjechonhya mé ti jnixin rey la jehe ch'dn kuente
ti yato rey la chr'éxin la ts'itjdyan.

121A ntd ti ite nteé tsik'ikuan mé ite rey naxa
t'etuanhya. A ntd ijie la ts'dyéhe sin kjuachaxin
ts'etoanko ti bestia kjdnchd kanhyd sé. 13 Ti
ite ti rey la jnkokoa tsjenkayadxin sin la tsjanjon
sin kjuachaxin kuénte sin kixin ts'etoan ti bestia.
14 Tsjanjonko sin ti Kolélo a ntd ti Kolélo la tsjacha
ts'etoan kixin jehe ch'dn mé Inché kain chojni la ko
jehe ch'an mé ti Rey ts'etuenhen kain rey la ko ti

sin tjejoko ch'dn mé tsik'iyehe Dios la tsikjeya ch'an
sin la jina nchexiteya sin.

15 Kjaxin ntachro ti ch'in dngel kixin:

—Ti nta kK'uikuan la chritadn tjetjaxin ti chojni
chjin tjasin jie la mé t'axrjexin kixin nchdnhya ch-
jasin la ko nchonhya chojni la ko nchonhya nacién
la ko nchoénhya nkiva. 16 A nta ti bestia k'uikuan la
ko tiite ntéé la ttha mé tsoninkakonhen ti tjan tjasin
jie la tsitghe tjan tjochin tjan la sine ti bestia ti
nto chonta cuérpeé tjan la ko tsoche ti huésoé tjan.
17 Dios tsik'etuenhen asén sin kixin xikaha sich'e
sin éxi tjinkaon ch'an kixin jnkokoa tsjenkayaxin
sin la ko tsjanjon sin kjuachaxin kuénte ti sin
rey kixin ts'etoan ti bestia tsoxiteydjia ti nkehe
tsintdchro Dios. 18 A ntd ti chojni chjin k'uikuan
la tdha mé ti chjasin jié t'etoan ti sin rey t'etoan
chjasintajni.

18

Kjuitsinka chjasin Babilonia

INta chr'éxin k'uikuan i jnko dngel k'uinkajinxin
nkajni chonta nchonhya kjuachaxin nta chjasinta-
jni antsi k'uinkaséyanni ti tjdkini tsjehe ch'an. 2 Nta
k'uiyato ch'an itsen ntachro ch'an kixin:

—O Kjuitsinka, 6 Kjuitsinka ti chjasin jié Babilo-
nia. Nta ti jinahya 0 kjuacha k'uixenhen t'etoan
ntiha la ntiha siin kain xin clase nchakuen jinahya
la ko siin kaké ko xritjakd tjudhya la ko jinahya. 3 A
nta kain xin nacion kokuanxin ti vino kjuinchekji
tjan nta kjuasinko tjan sin jie la ko ti sin rey
t'etoan chjasintajni kjaxin kjuasinko tjan jie. La

ti sin nchekji nkehe chjasintajni korikoxin sin kixin
k'uena tjan nchonhya nkehe.

4 Ntd kuinhan i jnko itén nkexro kuixin nkaya
nkajni ntachro Kkixin:

—T'axrjéxinrd ti chjasin ntiha kixin ti jahara
tinkachonkird ti janhan kixin chrok'uicahyara ti ijié
sin la ko chrokjuasOtexinhyara ti nkehe tsonhen sin.
5> Kixin ti nchoénhya jie tinkdk'dnki hasta kjuixraka
nkajni la Dios 6 nohe ti jie chonta sin. 6 Ch'eherd
tjan éxi ti jehe tjan kjuich'ehe tjan i so chojni kixin
xikaha tsjasotexin tjan. Chrokjuenkehérd tjan iyo
veces éxi ti tsikjich'éna tjan ik'ui i so chojni. 7 Antsi
chrodkjuasote tjan tdylhe ti nkehe kjuich'e tjan kixin
Kjuinchehnke tjan la ko k'uéchonta tjan kain nkehe
toxrjinhin tjan. Jehe tjan ntache asén tjan kixin:
“Ntihi tjétjaxian éxi ijnko reina. Jehya ik'ana kixin
chrokjuasétena.” & Mé xikaha kjaxin jnkokoa yaon
itsi ti kjuaxikaon tsgnhen tjan mé its'en tjan la ko
tsjasotexin tjan kjinta la tsoche tjan kixin Inchéni
ima chonta kjuachaxin la jehe ch'an sinchekjasote
ch'an tjan.

9 A nta ti sin rey siin chjasintajni tsikjasinko sin
tjan jie la ko nchdnhya nkehe kjuinchexenko sin tjan
la mé tsotsjanka sin la ts'éya sin tid ts'ikon sin ts'aya
ihnchi tié tsoche tjan. 10 Nta jehe sin tsitohe sin
ikjin kixin chrakon sin kixin Xikaha tsjasote tjan la
tsontachro sin Kkixin:

—Noa ti jaha chjasin jié Babilonia, chjasin ima
t'etoan kixin titaya kjuasotia.

11 Ti sin xrinchekji nkehe la kjaxin tsjanka sin,
t'eya sin kixin xikaha kdnhen ti chjasin ntiha kixin
kohya nkexro ts'enehe sin ti nkehe sinchekji sin.

12 Kjuinchekji sin chica oro la chica plata la ko
ixro naxrjon la ko perla la ko ika naxrjon lino la
ko ka seda la ko ika color morado la kjatse la
ko kjaxin kain xin clase nta naxrjon xraxeé la ko
ti nkehe tsik'0na neno elefante la ko inta naxrjon
la ko bronce la ko ixro chica la ko ixro marmol.
13 Kjaxin xrinchekji sin canela la ko xroan xraxé
naxrjonla ko chjinco la ko xroan mirra la ko crema
la ko vino la ko aceite la ko harina naxrjon la ko
noa trigo la ko iko tama nkehe la ko kolélo la ko
kokate la ko carretala ko chojni ch'exon xra kjaxin
kjuinchekji sin. 14 Tsontdche sin ti chjasin a kixin:

—I chontahya kain to tjete imé k'uékoxrjinhan. O
k'uitjayan kain nkehe naxrjon tjete k'uéchonta.

15 T1 sin k'uékjinchekji ti nkehe la kdrico sin kixin
kjuacha sin ti xra kjuich'e sin ti chjasin ntiha. IKkjin
k'uéjo sin kixin chrakon sin kixin Xikaha kdnhen
kjuasote ti chjasin. Tsjdnka sin la t'éya sin 16 la
tsontachro sin kixin:

—Noa ti chjasin jié. Exi ijnko chojni chjin
tsik'itsa ka lino naxrjon la ko ika morado la kjatse
la ko teya nkehe oro la ko xrgo naxrjon tjete la ko
perla. 17 A ntd jnkorato kod kjuixin kjuéje ti nkehe
ima tjete —ichro sin.

Kain ti nkexro t'etoan ti ntabdarco la ko ti sin
tsik'ixenhen ti ntabarcola ko ti sin ch'e xra chritadn
ntayaon kuitohe sin ikjin 18 la ti6 k'uikon sin ti
ihnchi siche ti chjasin ntiha la k'0yako sin kixin:

—¢Xa nkexeéhe 1 jnko chjasin chrokoyohe ti ch-
jasin jié i?

19 La tjikjanjin kja sin nche la tsjanka sin t'éya sin
kixin:

—Noa ti chjasin jié. Korico ti sin k'uéchonta
ntabarco chritadn ntayaon Kkixin ti chjasin i la nta
jnkoratd koa kjuixin k'uitjayan ti nkehe choénta sin.

20 A ntd jahara tjejord nkajni tochdhard kixin
xikaha konhen ti chjasin a. Toéchahara jahara
K'udjikoard Inchéni la ko jahard k'uéchronkara itén
Diosla ko kain ra kuinkachonkira tijehe ch'an kixin
Dios kjuinchekjasote ti chjasin a kixin ti jie kjuasin
sin Kjuinchekjasotiara sin ti jahara.

21 A ntd ijnko ch'in dngel chénta kjuachaxin
kjuatsen ijnko xro éxi ijnko xrg jié kuénte molino
la k'uenki ch'an ntayaon la nta ntachro ch'an kixin:

—M¢é xikaha tsonhen ti chjasin Babilonia, ti
chjasin jié la nunca ts'ikonhya chojni chr'éxin.
22 Nunca tsienhya sin musica kuénte isén arpa la
ko flauta la ko trompeta ti ntia la ko ninkexro
xitjahya sich'e ninkeho xra ntiha la ko kjaxin
tsienhya sin ninkeh¢ tévénté xro molino. 23 [
ts'inkaséyanxinhya xrohi kuénte ninkeho lampara
la kjaxin 1 tsienhya sin ts'ixin kia tsotehe
chojni ntiha. Ti sin k'uékjinchekji nkehe ntiha
la ima k'uék'etoan kueénte chjasintajni la ti sin
k'uékjich'iyehe ti sin siin chjasintajni la k'uékjich'e
sin jinahya, k'uédkjinchexroan sin.

24 A nta ti chjasin jié ntiha tsikdnoxin ijnié ti sin
tsik'en k'uéchrdnka itén Dios la ko ti sin tinkdchdnki
tijehe ch'anla ko kain ti sin tsik'enxin chjasintajni.

19

INt4 chr'éxin ntd kuinhan itén nchonhya nkexro
tjejo nkaya nkajni itsen nixja, ntachro sin kixin:

jAleluya! Kjuasayeé Dios kuadxinni la ko jehe ch'dn
t'inkaséyanxin ch'an ti jeheni la imd chonta
kjuachaxin Dios kuénteni.

2 Kixin jehe ch'adn ntod kjuinchekjas6te ch'an ti tjan
kjuasin nchonhya jie

kixin jehe tjan kjuachroe tjan chojni siin chjasinta-
jni kixin ti nkehe jinahya k'uékjich'e tjan.

Dios KkjuinchekjasOte tjan kixin k'Oyan tjan ti sin
k'uékjich'ehe ch'an xra.

3 La nté kjaxin inad xintdchro kixin:

—iAleluya! Kjuasayé Dios kixin ti ihnchi sichexin
tijehe tjan tsitoehya chriin hasta ti ntihi.

4 A nta ti veinticuarto ti sin tadda la ko ti no6
nkexro tjejochOn tjejoxin toch'in sin hasta kaxin kja
sin nonte kjuikosayéhe sin Dios ti nkexro tjetjaxin
ti trono la ntachro sin kixin:

—jAmén! jAleluya! jKjuasdyé Dios!

5 Nta xrinahya kuinhin sin itén ijnko nkexro tjen
no trono ntachro Kixin:

Chjehéra kjuasaya ti Dios kuenteni kain ra ch'ehéra
ch'an xra
la kuitekakonhénra ch'an,
mé kain ti jahara kjonte chanjan ntsintsi o chojni
nteto.
Ti kia tsotehe ti Kolélo
6 Kjaxin kuinhan nkehe éxi itén nchonhya cho-
jni éxi nchonhya ntario sitovéntd la ko ima itsen
sitjonta la ntachro kixin:
iAleluyal Kjuasayé Inchéni 6 kjuankixin t'etoan
Inchéni Dios kuénteni choénta Kkain
kjuachaxin.

7Chrdékdchéheni la chrokjuikosdayeheni Dios

kixin 0 kjuixraka ti yaon ts'ixin kia kuénte Kolélo.

La ti tjan tsotehe la tsikOyaxinhin tjechonhen,

8 mé tsik'dyéhe kjuachaxin tsik'itsa ka lino ndxrjon
tjoa tjakini.

A nta ti ka lino naxrjon a mé t'axrjexin kixin ti jina

k'uéjo ti sin tinkachdnki Dios.

9Nta ti ch'in dngel k'uetoan ch'dn kixin:

—Ikjian tihi: “Naxrjon tjejo ti nkexro k'uayéhe
kjuachaxin satsji ti kia tsotehe ti Kolélo.”

A nta ntachro ch'an inad Kixin:

—Ti palabra a mé chaxin ntoa nixja Dios.

10 Nt4 kjuak'éxian toch'ian toté ti dngel kixin
chrokjuikosayaha ch'an, kjancho jehe ch'an ntachro
ch'an Kkixin:

—Xikahya chrokjuich'e kixin janhan kjaxian
t'aha xra Dios éxi ti jaha la ko éxi ti sin kichua
kuitoehya kuitekaon ti tan jina chrdnka Jesus. Jeho
Dios mé chrokjuikosayehé jaha.

Tinkehe k'uéchronka Jesus mé k'uéchronka ti sin
profeta.

Tinkexro kjudk'ekjen kokate tjoa

11 Ntd k'uikuan kixin nkajni tjexrankehe la
ntaha konoxin ijnko kokate tjoa la ko ti nkexro
tjekjen va mé it'in Jina la ko Chaxin kixin ntoa
kjuinchekitoexin ch'an ijié chojni la ko ntoa
kjuanjonko ch'dn chojni. 12 A ntd ti ikon ch'adn
mé tjakini éxi xrohi nene xikaha tsjehe. A nta ti
kja ch'an la chdnta nchonhya corona la ko ts'inixin
ijnko ihnié ijnko nkexro la jeho ch'd4n mé nohe
ch'dn tiha. 13 Tjenkdya ch'dn ijnko ka tsik'ixikjanjin
jni nta ihnié ch'dn mé Itan Kuénte Dios. 14 Chréhe
ti sin soldado kuénte nkajni. Iké sin mé ka lino
naxrjon tjoa la tjejokjen sin kokate tjéa. 15 Ir'va ti

jehe ch'dn k'uaxrjexin espada imad taté kixin tdha
mé tsjik'Oyanxin ch'an ti sin siin kain nacion la ko
ts'etoanxin ch'an ijnko chica vara. Jehe ch'an mé
sinchekitoexin ch'an ijié sin éxi t'énxin Sin to uva
toté sin mé xikaha ts'etuenhen ch'an Kkixin its'i
sin vino tsjasotexin sin kixin mé xikaha tsixin ti
kjuaninkaon kuénte Dios chonta kain kjuachaxin.
16 Tké ch'dn mé ts'inixin kixin jehe ch'dn me Rey
t'etuenhen kain rey la ko jehe ch'dn mé Inché kain
chojni.

17 Nt4 tuénxin k'uikuan ijnko angel tjexin toté ti
tjen yaon la k'uéyato ch'an itsen k'uéyatohe ch'an ti
ko xritjakd, ntachro ch'an kixin:

—Xrakira tojnkotséra ntihi kixin Dios tsjanjon
nkehe sintera ijie. 18 Sintera cuerpo kuente reyes
la ko sintera cuerpo kueénte ti sin comandante la
ko cuerpo kuénte chojni jiehe la ko ntoe kokate la
ko cuerpo kuente ti sin tsikjitak'a va la ko cuerpo
kuente kain chojni libre o chojni ch'exon xra la
chojni hyé o chojni ntsintsi.

19 K'uikuan ti bestia la ko ti sin reyes t'etoan
chjasintajni la ko ti soldado kueénte sin, tsikdjnkotsé
sin tsjanjonko sin ti nkexro tjekjen kokate la ko koi
ti sin soldado kueénte ch'an. 20 A nt4 itsé sin ti bestia
kixin satsji tsjasote la ko kjaxin itsé sin ti nkexro
ntoahya k'uékjako itén Dios la ko k'uékjasin ch'an
kjuaxroan naxrjon nkayakon ti bestia mé xikaha
kjuich'e ti nkexro ntoahya kjuako, kjuich'iyehe
ch'an ti sin tsikitohe tsika marca kueénte ti bestia
la ko kjuikosayehe sin ti nkehe tsikjanoya kuente
tl bestia. Nta ti bestia la ko ti nkexro ntodhya
kjuako itén Dios mé k'uituenhen sin satsji ti siin

xrohi tsoche tjejochOnxinhin sin tsochéxin azufre.
21 A nta ti i so sin la ts'enxin ti espada k'uaxrjexin
tl ir'va ti nkexro tjekjen ti kokate tjoa la kain ko
xritjaka ts'ixin ti siin ti cuerpo kuénte ti jehe sin la
hasta tsgkjehe va sine va.

20
Timilnano

INt4 xrinahya k'uikuan ijnko angel k'uinkajinxin
nkajni tjexrad llave kueénte ti toye ninka la ko ijnko
cadena jié tjexrad ch'dn. 2 A ntd ti dngel a itsé ti
dragon meé ti konche 6sé kji mé tiha ti ch'in diablo
la ko Satanas la kjuak'echroé ch'an ijnko mil nana.
3Ichr'an ch'an sakjui toye ninka ntd k'uikjehe ch'dn
la ko kjuak'e ch'an ijnko sello chritadn puerta kixin
nta ti dragon chrokjuich'iyehya ti chojni siin kain
nacion hasta chrok'uatsinkajia ti mil nand. A nta
ts'atsinka ti mil nand nta tsoxintankehe kjancho
sehya its'e.

4 Ntad tuénxin k'uikuan ti trono la ko ti
sin  tjejotjaxin  tsik'ayéhe sin  kjuachaxin
sinchekitoexin ijié chojni. Kjaxin Kk'uikuan
asén chojni tsichrinjin kja Kkixin kuitekaon sin
Jesus la ko tsichrOnkaxin sin itén Dios. Jehe sin
la kuinkdchoOnkihya sin ti bestia la ko ti nkehe
tsikjanoya kuente la ko kuitoehya sin ikua sin
marca ti totjen sin o ti itja sin. Mé K'uikuan kixin
tsixechOn sin la ko ts'etoanko sin Cristo ijnko mil
nand. > Ntd i so chojni tsik'en la naxa xechdnhya
hasta ts'atsinkajia ti mil ndnd. Tiha mé xrankixixin
tsoxechon chojni. 6 Naxrjon tjejo ti sin tsikjinchetjéa
Dios mé ti sin a mé send tsoxechon sin. A nta ti
yoxin chrok'uen sin la tiha chodntahya ninkeho

kjuachaxin naxa xikaha chrokonhen sin. Jehe
sin mé nchat'a kuente Dios la ko kuénte Cristo la
ts'etoanko sin ch'an ti mil nano.

7 A nta ts'atsinka ti mil ndnd ntd ch'in Satands
tsoxintankehe ti kjichroé. 8 La sdtsjikjich'iyehe
ti chojni siin kuenté chjasintajni la ko
satsjikjich'iyehe ti chjasin Gog la ko Magog. La
tsojnkotsé sin kixin tsjanjon sin la ko ti soldado
kuente ti jehe sin. Nchonhya sin tsgjnkotsé ntiha
éxi ti nchesen siin ntayaon. 9 Mé xikaha satsji sin
ti tonxin la ko ti tekaxin nonte la ts'antatjen sin ti
tjejo ti sin tsikjinchetjod Dios mé ti chjasin jié tjuéhe
ch'dn. A ntad xrohi tsixin nkajni Kkixin tsochexin
ti sin jinahya ts'itjdyanxin sin. 10 A ntd ti diablo
tsikjich'iyehe ti jehe sin kjaxin sdtsji tsochexin
xrohi la ko azufre ti satsikji tsichexin ti bestia la ko
ti nkexro ntodhya kjuako itén Dios. Mé ntiha mé
tsjasotexin nchakotjin la ko tie jnkochrixin.

......

......

tjetjaxin nd ntiha. A ntd ti tjen ch'dn ntiha la ¢
k'uitjdyankod nonte la ko nkajnila i konoxinhya inad
ti nonte. 12 Ntd k'uikuan ti sin tsik'en; chojni hyé
la ko chojni ntsintsi tjejoxin toté sin nkayakon Dios
la nta xitjehe iso libro la ko xitjehe 1 jnko libro
ts'inixin ihnié ti sin tsaa. Ntiha tsitoexin ijié chojni
tsik'en éxi nixja ti i so libro nkehe ti xra kjuich'e
sin ts'inixin ntiha. 13 Ti sin tsik'enxin ntayaon la
ntiha xrakuaxin sin la ti sin satsikji ti siin chojni
tsik'en la ntiha xrakuaxin sin kain sin tsochjina
sin tsitgexin ijié jnkojnko sin kixin nkexri ti xra
kjuich'e sin. 14 Nta ti kjuachaxin kuénte kjuach'én

la ko ti tsik'ejd ti asén ti sin tsik'en satsji tsoche ti
xrohi tsochexin, mé ti muerte yOxin tiha. 15 La ko
ntaha satsji ti chojni ts'inixinhya ihnié sin ti libro
ts'inixin ihnié chojni tsaa.

21

Nkajni nixin la ko nonte nixin

1 Ntd k'uikuan ijnko nkajni nixin la ko ijnko
nonte nixin kixin ti nkajni saoxin la ko ti nonte
saoxin tsik'itjdyan la ko kjaxin kohya ntayaon.
2 Janhan Juan k'uikuan ti chjasin jié tjéa. Téha
mé ti Jerusalén nixin k'uinkajinxin nkajni kuixin ti
tjen Dios la kuenté tsikdyoxin éxi ijnko chojni chjin
tsotehe tsik'itsa kixin tsdkja ti xii. 3 Ntd kuinhan
ijnko itén ijnko nkexro itsen kuixin nkajni ntachro
kixin:

—Dios itjen ti siin chojni, la ts'ejoko sin ti jehe
ch'an la jehe sin mé ts'ona chjasén ch'an la Dios a
mé ts'ejoko sin ntiha la mé ts'ona Dios kueénte sin.
4 Jehe ch'an mé sinchexamd kain ntakon sin la i
tsokohya nkexro its'en la tsokohya nkexro tsot-
sjanka la ko ts'avahya sin la ko tsokohya kjuatjoté
kixin kain ti nkehe k'uékdnhen 0sé la ¢ kjuixin
k'udatsinka.

5 A nta ti nkexro tjetjaxin ti trono ntachro ch'an
kixin:

—Janhan mé t'dna kain nkehe nixin.

Kjaxin ntachro ch'an kixin:

—Ikjian tiha kixin titha mé palabra chaxin la
chrokuitekavan kain tiha.

6 Nta chr'éxin chrénka ch'dn Kkixin:

—XKain nkehe la 0 kjuixin tsik'ona. Janhan la ti
xrankixixin la ko ti tsjixixin éxi ti letra xrankixixin

A la ko tsjixixin Zeta. Ti nkexro t'enxin nta la
janhan tsotjaha sin ti nta its'i sin mé ti nta tjanjon
kjuachon la ninkeh¢ ts'ixinkiéhya sin tiha. 7 Ti
nkexro tsjacha tsitoehya ti janhan la ts'dyéhe sin
kain ti nkehe tsgtjaha sin. La janhan mé ts'6na Dios
kuente sin, a nta jehe sin mé xjanna ts'tkaan ti jehe
sin. 8 A ntd ti chojni chrakon la chojni titekakon-
hya la ti sin chjinoxinhin la ko ti chojni ts'dyan
kicho la ko ti chojni tsakja chojni chjin 0kjé la ko
tl chojni xrinchexroan la ko chojni tinkdchdnki
nkehe tsikjanoya la ko kain chojni ch'ia mé ti sin a
mé ts'ituenhen satsji sin ti siin xrohi tsochexin sin
azufre tig itsi ti yoxin muerte.

TiJerusalén nixin

9Nt ikui ijnko ti yatoxin dngel choénta ti yatoxin
copa tsikadn ti yatoxin chin tsjixixin tsjasdtexin
chojni. Nta ntachro ch'an kixin:

—Xrakia tsjakoha ti tjan tsotehe ti Kolélo.

10Nta k'uikuan ijnko nkehe kjuakoxin Nchakuen
Dios la nté ti dngel sdkjuikian ijnko jna jié la ko noi
ts'inkajinxin nkajni tsikixin ti tjen Dios. 11 A ntd ti
chjasin a mé tjakinixin kjuachaxin kuente Dios. A
nta tjakini éxi ijnko xro ima naxrjon tjete éxi xrg
jaspe éxi xrosenta tsjehe. 12 A nta jnkontatjen ti
chjasin chdnta tjat'o noi la chodnta teyo puerta la
jnkojnko angel jnkojnko puerta tjejonta la ihnié ti
teyo ti sin tsik'axrjenixin sin Israel ts'inixin jnko-
jnko puerta. 13 La ini puerta la né tjitoxin yaon la
ini puerta la no norte la ini puerta la no tjiatoxin
yaon laini puertaland sur. 14 Titjat'g tsik'antatjen
ti chjasin chonta tey6 xro chontaxin fuerza ti tjat'o

la jnkojnko ihnié ti teyo ti sin k'udjiko ti Koléloameé
ts'inixin jnkojnko ti xro a.

15 A nt4 ti dngel tjenixjana chonta ijnko nta vara
oro, éxi tji tsjehe, tsjachoaxin ti chjasin la ti puerta
kueénte chjasin la ko ti tjat'o t'inkdkueénxin. 16 Ti
chjasin la cuadrada la ti kjinjinxin jnkokon la ko
tonxin la jnkokon. A nta ti angel kjuachoaxin ti
chjasin ti nta vara éxi tji tsjehe tsikjachoa ch'an ti
chjasin mé chodnta dos mil dos cientos kilometro ti
Kkjinjinxin la ko ti ntetoxin la ko ti tonxin la jnkokon.
17Nta tsikjachoa ch'dn ti tjat'o tsikjintajin ti chjasin a
la chonta sesenta y cuarto metro Kixin éxi tjachroa
chojni chjasintajni mé xikaha kjuachoa ti angel.

18 Ti tjat'o tsik'dntatjen tsik'éna Xro jaspe, a
nta ti chjasin tsik'ona jeho chica oro toyohe jehd
xrosenta tjéd. 19 Ti xro tsik'éna xrankixixin
tsik'antatjen ti tjat'o la nchonhya xro chjini naxrjon
tsinkikjan. A ntd ti xro xrankixixin la jaspe, a nta ti
Xro yoxin la zafiro, la ti Xro nixin la agata, a nta ti
nooxin la esmeralda. 20 A ntd ti n'6xin xro la xro
marmol la ti injonxin la cornalina, la ti yatoxin la
crisolito, a nta ti jnixin la berilo, la ti xro naxin la
topacio, la ti texin la crisoprasa. A nta ti tejnkoxin
la jacinto, a nta ti teydxin la amatista. 21 A nta
tl teyo puerta mé tjejé perla la jnkojnko puerta
tsik'0na jnkokod perla. A nta ti ntia jié kuénte ch-
jasin la tsik'Ona jeho chica oro éxi xrosenta tsjehe.

22 Ntaha la k'uikonhya ninkehé ninko ti chjasin
a, kixin Inchéni Dios chdnta kain Xin kjuachaxin la
jehe ch'dn la ko ti Kolélo mé ti ninko ntiha. 23 Ti
chjasin a mé t'ichjanxinhya yaon la ko ni nitjd
ts'inkaséyanxin. Kixin ti t'inkaséyanxin la Dios la ko

ti Kolélomé ti xrohi kuente. 24 Antd ti chojni kuente

kain nacion tsikaa la ts'ikonxin ti xrohi kueénte ti
chjasin la ti sin tsik'0na reyes ch]asmta] ni la ntiha

tsjanjon sin ti nkehe k'uéchonta sin. 25 A ntd ti
puerta kuénte chjasin la tsikjéhya ti nchakotjin la
ntaha la tsgkohya ts'ixin tie. 26 Ntaha satsjiko
kain xin nacidén ti nkehe naxrjon k'uéchonta sin
chjasintajni. 27 Anta ntaha mé xitjahya ts'ixenhen
ninkeho nkehe tjudhya, la ninkexro chjinoxinhin o
chojni ch'ia. Jeho ts'ixenhen ti sin ts'inixin ihnié ti
libro ts'inixin ihnié ti sin tsad, mé ti libro chonta ti
Kolélo.

22

1 A nta ti &ngel kjudkona ijnko ntario tjod, a nta
ti nta a mé tjanjon kjuachon. Taha mé t'ikonxinni
éxi xrgosenta la mé k'uaxrjexin ti trono kuénte
Dios la ko ti Kolélo. 2 A ntd jnkosiné ti calle
tjetoan kuente ti chjasin a la ko nananko ti ntario
ntiha itjen ti inta tjanjon kjuachon mé t'ona to
teyo veces jnkojnko nand Kkixin t'6na to jnkojnko
nitjo. Ti ka kueénte ti nta la xroan tsitgexin jina
ti nacién siin ntiha. 3 La mé ntiha tsgkohya
ninkeho kjuachjinoxinhin la ti trono kuénte Dios
la ko kueénte ti Kolélo la ntiha tjen ti chjasin. La
ti sin ch'ehe ch'an xra la mé tsjikosayehe sin ch'an.
4 Ts'ikon sin ti karé Dios la ko tsochdnta sin ihnié
ch'dn ti totjen sin. 5 Ntiha la tsgkohya ts'ixin tie la
ti sin siin ntiha la t'ichjanxienhya sin xrohi kuente
lampara la ko ni xrohi kuénte yaon kixin Inchéni
Dios mé ts'inkaséyanxin sin ntiha la ko tsochonta
sin kjuachaxin kuénte Dios jnkochrixin.

Tt itsi Inchéni la kdnhy6 sé

6 A nta ti dngel mé nixjana ch'dn ntachro kixin:

—Tiitan a mé chaxin la chrdokuitekdkonhén ti tan
a. La ko Inchéni mé ti Dios nchexraxinkaon ti
sin nixja kjuachaxin ihnié ch'an mé ichr'an ch'an
tl dngel kuente ch'dn Kkixin tsjakuexin ch'an ti sin
ch'ehe ch'an xra, ti nkehe tjoka tsonhen.

7—i{Tjoka ts'inka janhan!

Naxr)On tjejo ti sin titekaon ti itén Dios nixja ti
libroi.

8 Janhan Juan, kuinhan la ko K'uikuan tiha. A
nta chr'éxin kjuixin kuinhan la ko k'uikuan tiha
nta kjuak'éxian toch'ian chrinki toté ti angel kixin
xikaha kjuakona la nta chroékjuikosayaha ch'an. 9 A
nta jehe ch'an ntachro ch'an kixin:

—Xikahya sich'e kixin janhan Kkjaxin t'aha xra
Dios éxi ti jaha xikaha la ko éxi ti sin kichud mé
ti sin nixja itén Dios la ko kain ti sin tjinkaon
chrokuitekaon nkexri nixja ti libro i. Mé jeh6 Dios
chrokjuikosayehé.

10Kjaxin k'uetuanna ch'an kixin:

—Chrokjuak'echjinahya ti nkehe jahva kuinhin
kuente Dios éxi nixja ti libro i kixin 6 kuichjina ti
yaon tsoxiteyd. 11 A nta ti sin ch'e jinahya 4ja nohe
sin ch'e sin ti jinahya. A nta ti nkexro ntodhya ch'e
la 4ja nohe ch'e ti nkehe ntodhya. A nta ti nkexro
ch'e nkehe toxrjinhin Dios la naxa chrdkjuich'e
xikaha la ko ti nkexro tsikjinchetjoa Dios la naxa
jina chrdk'uejo sin chrdkuitekaon sin ti jehe ch'an.

12 —Chaxin tjoka ts'inka janhan la ts'inkakian
tl nkehe tsotjahara jnkojnkord kixin nkexri ti xra
chuich'era. 13 Janhan mé ti xrankixixin la ko ti

tsjixixin la janhan mé ti saoxin la ko ti tsjixixin éxi
ti letra xrankixixin A la tsjixixin Zeta.

14 Naxrjon ts'ejo ti nkexro tsikjen iké Kkixin
tsochonta sin kjuachaxin tsochjinehe sin ti nta
tjanjon kjuachon Kixin jina ts'ixenxin sin ti puerta
kuente chjasin. 15 A ntd ntdja tsitohe ti chojni
jinahya kuitekakonhya la ko ti chojni nchexroan la
ko ti sin chdnta nchdnhya chojni chjin la ko ti chojni
tjaya la ko ti chojni tinkachonki ti nkehe tsikjanoya
la ko ti chojni toxrjinhin xrich'ia.

16 —Janhan Jesus mé ichr'an ti dngel kuéntana
kixin tsochénka kain ninko kain tiha. Janhan mé
k'uaxrjenixian ti rey David la ko janhan ti konotsé
itji ti chjina t'inkdséyan. 17 T{ Nchakuen Dios la ko
ti sin tinkachonki ti Kolélo ntachro Kixin:

—Xrakia.

La ti sin tjejotinhin la ntachro sin kixin:

—Xrakid.

A ntd ti nkexro t'enxin nta tjinkaon nta la
chrok'ui ti nta tjanjon kjuachdn la ninkehd
ts'ixinkihya tiha.

18 Kain nkexro tjejotinhin itén Dios ts'inixin
ti libro i la chrokénohe sin tiha: Jnkojin sin
chrokjuich'éna i so nkehe chronixjala Dios mé antsi
sinchekjasote ti jehe sin tsonihi sin éxi nixja ti
libro i. 19 A ntd jnkojin nkexro tsjatsen jnkojin
palabra chonta ti libro i la Dios tsjatsen ti nkehe
chrok'udyéhe sin chonta tilibro ts'inixin ihnié ti sin
tsaa la ko Dios tsjatsen ti nkehe chrdochdnta sin ti
tjen ti chjasin tjoa kixin éxi nixja ti libro i.

20 A ntd ti nkexro chronkaxin ti tan i mé ntachro
kixin:

—Tjoka ts'inka janhan.

Amén. iXrdkia. Inchéni Jesus!
21 Inchéni Jesucristo mé sincheyaonrd kain ra.
Amén.

